
Imm. 02 Kangerlussuarmi eqqagassalerineq 

Journal nr. 27.03 
 

Tunuliaqutaq 

Kangerlussuarmi eqqagassalerineq kisiartaalluni kommunip akisussaaffeqarfiini 

nalinginnaasunngorsarneqarnikuunngilaq, taamaalillunilu Mittarfeqarfiinit kommunimut 

ingerlalluni. Kangerlussuarmi eqqagassalerineq ilaatigut ammaannartumik ikumatitsisarnikkut 

saviminikunillu katersuinikkut ingerlasarpoq.  

 

Nunarsuarmi anguniakkat pillugit atuarfiit suliaqarnerinut atatillugu, tamanna ukkatarineqarpoq. 

Qinnguata Atuarfiani 10. klassimi atuartoq Athena Lings 2019-imi oktobarip qulingiluaani Sivdleq-

mi ima allaaserisaqarpoq, Kangerlussuarmi eqqaavissuaq innuttaasunut, takornarissanut 

uumasunullu ajoqutaasumik, pinngortitamut nunaqarfimmullu suli mingutsitsisoq. 

 

Maleruagassatigut tunngavigisaq  

Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-meersoq 

 

Pissutsit atuuttut 

2001-imi Kangerlussuaq Sisimiut Kommunianut ilanngunneqarmat, Kangerlussuarmik 

Nalinginnaanngorsaanermik isumaqatigiissummi avatangiisinut immikkoortumik tigusinissamut 

Sisimiut Kommune nangaassuteqarnikuuvoq. Ilaatigut tullinnguuttut patsisaallutik ”1992-imi 

amerikarmiut sakkutooqarfimmiit qimagummatali, Kangerlussuarmi avatangiisitigut 

suliniuteqarnissamut tapiissuteqartoqarnikuunngilaq”. Ima aamma allassimavoq ”Maannamut 

eqqagassalerinermi eqqakkat katersorneqarsimasut eqqaavissuarmi ikuallanneqartarlutik. Tamanna 

aaqqiissut siunissamut akuerineqarsinnaanngilaq, taamaattumillu 1996-imi Kalaallit Nunaanni 

eqqagassalerinermut pilersaarut naapertorlugu, Pinngortitamut, Avatangiisinullu 

Naalakkersuisoqarfimmit aningaasartuutissat 15-16 mio. koruuninik naleqarnissaanik 

nalilerneqartoq, Kangerlussuarmi sanaartornissamut qulakkeerisoqartariaqarpoq.” 

 

Tamatuma saniatigut 2001-imi Kangerlussuaq pillugu Pinngortitamut, Avatangiisinullu 

Naalakkersuisoqarfiup tunuliaqutitut allakkiaani allassimavoq, ”Illoqarfinni nunaqarfinnilu 

ikuallaavinnut Namminersornerullutik Oqartussanit tapiissuteqartoqassaaq, taamaattorli 

Kangerlussuami suli ikuallaavimmik pilersitsisoqarnikuunngilaq” aammalu ”Tamatumalu 

saniatigut, 1996-imi Namminersornerullutik Oqartussat eqqagassanut iliuusissatut pilersaarutaata 

malitsigisaanik, Kangerlussuarmi qangali ikuallaavimmik pilersitsisoqartussaagaluarmat, 

Kangerlussuarmi ikuallaavimmik sanaartornissamut aningaasaliissutinik 

qulakkeerisoqartussaagaluartoq”. 

 

Apeqqummut tunngatillugu ukiuni qulini tulliuttuni annertunerusumik susoqanngilaq, 

taamaalillunilu eqqagassalerinermik Mittarfeqarfiit ingerlatitsiinnarput, matumani Kangerlussuarmi 

eqqaavissuaq ilanngullugu. Kangerlussuarmi ikuallaaviup inissiivissaanut periarfissatut allanik 

kommuni siunnersuusiornikuuvoq. Kalaallit Nunaanni ikuallaavinni minnerusuni 

naammaginanngitsumik peqqissutsimut tunngatillugu iliuuseqartarnerinit, Kangerlussuarmi 

ikuallaaviliornissamut isumaq qatangiinnarneqartalersoq ersarissigaluttuinnarpoq, taamaattumillu 

2010-kkut aallartinnerianiit ikuallaavinnik anginerusunik sanaartornissamut, nunap sinneraniillu 

ikuallaavissualinnut assartuinissamik suliniuteqartoqalerpoq. 

2013-imi suliffissaaleqinerup akiorneqarniarneranut immikkuullarissumik immikkoortitsinermut 

atatillugu, Kangerlussuarmi eqqaavissuarmik ersarissaanissamut torersaanissamullu 

Namminersorlutik Oqartussat 2 mio. koruuninik agguaassipput. Pissutsitnik misissuinermut 

aammalu suliniutissatut siunnersuusiornermik Inuplan ingerlatsisuuvoq. Taannalu saviminikunik 

pioreersunik piiaanissamik assartuinissamillu kiisalu siunissamik eqqagassanik assartuinissamut 

tigooraavimmik pilersitsinissamik imaqarpoq. Taassuma takutippaa, 11,8 mio. koruuninik 

aningaasaliinissamik pisariaqartitsisoqartoq. Suliap ingerlateqqinnissanut Namminersorlutik 

Oqartussat naammattumik aningaasaliissutissanik nassaarsinnaanngimmat, annertunerusumik 

susoqaqqinngilaq, taamatullu siunertamut 2 mio. koruuninik aningaasaliissutaasunit ½ mio. 

koruunit kisimik atorneqarput. 2017-imi Qeqqata Kommuniata borgmesteria allakkatigut 

neqerooruteqarpoq, Namminersorlutik Oqartussat kommunilu ataatsimoorlutik 

aaqqiissutissarsiussasut, tassani aaqqiissummut kommuni aningaasaleeqataassalluni. Tamanna 

Namminersorlutik Oqartussanit suliniuteqaqqinnermik kinguneqanngilaq. 

 

2017-imit 2020 tikillugu kommunip eqqagassalerinermut pilersaarutaa naapertorlugu, ”Illoqarfinnit 

nunaqarfinniillu sapinngisamik peqqinnermut toqqaannartumik toqqaannanngitsumillu 

ajoqutaasinnaasut eqqagassat piiarneqassasut, taamaalillutik innuttaasut sulisullu akuutissanik 

ulorianartunik sunnertinneqannginniassammata salliunneqarpoq. Akuutissat eqqakkanik 

isumaginninnermi ikuallaanermilu innuttaasut peqqissusaannut kiisalu sulisut suliffimmi 

avatangiisiannut toqqaannartumik navianartorsiortitsisut pineqarput. Matumani Kangerlussuarmi 

ammaannartumik ikuallaasarneq Qeqqata Kommuniani navianartorsiortitsinerpaavoq, sumiiffinnimi 

najugaqarfiusut sinnerini tamani ikuallaaveqarpoq.  

 

Atuilluartuunissakkut kingunerisinnaasai 

Ammaannartumik ikuallaasarneq atuilluartuunngilaq, tamannalu sumiiffinni tamani 

sanaartorneqartariaqarpoq.  

 

Aningaasaqarnikkut allaffissornikkullu kingunerisinaasai 

2015-imi Inuplan-ip missiliuutaa naapertorlugu, eqqaavissuarmik pioreersumik torersaanissamut 

kiisalu tigooraavimmik pilersitsinissamut ataasiartumik 11,8 mio. koruuninik 

aningaasaliisoqarnissaa pisariaqarpoq. 2015-imiilli aningaasartuutissat qaffariaateqarsimanissaat 

naatsorsuutigineqassaaq, mannami tikillugu saviminikunik torersaasoqarani katersineq 

ingerlatiinnarneqarnikuuvoq. Tamatuma saniatigut Qeqqata Kommunianut ingerlatsinermut 

aningaasaqarnikkut ukiumut aningaasartuuteqarnissaa naatsorsuutigineqassaaq, aammali illoqarfiit 

allat assigalugit innuttaasunit suliffeqarfinniillu kommunimut akiliuteqartoqartarluni.  

 

Allaffeqarfiup naliliinera 

Allaffeqarfik naliliivoq, Namminersorlutik Oqartussat Kommunillu akornanni ukiualunnguit 

ingerlanerani Kangerlussuarmi eqqagassalerinermik nalinginnaasunngorsaasumik aaqqiissummik 

nassaarniartoqartariaqartoq. Kommunip immikkoortui allat maannakut 

nalinginnaasunngornikuupput, eqqagassalerinerlu nalinginnaasunngortariaqarluni.  

 

Allaffeqarfik naliliivoq, innuttaasunit, takornarialerisunit, kommunimit qallunaallu 

illersorneqarfianit il.il., Namminersorlutik oqartussat Kangerlussuarmi pisussaaffimminik 

naammassinninnissaanik naatsorsuuteqartoq, pingaartumik Kangerlussuarmi innuttaasut 

tikeraarpassuillu peqqinnissaat pineqartillugu.  

Allafeqarfiup innersuussutaa 

Allaffeqarfiup Teknikkimut ataatsimiititaliamut, Aningaasaqarnermut ataatsimiititaliamut 

Kommunalbestyrelsimullu akuereqqullugu innersuussutigivaa, 

 

-Kangerlussuarmi eqqagassalerinerup nalinginnaasunngorsarnissaanut aningaasanik 

immikkoortitsisarnissamut, Namminerosrlutik Oqartussat pitsaanngitsumik akissuteqartarnerata 

naliliiffigineqaqqinnissaanik qinnuigineqassasoq 

 

-Kangerlussuarmi ammaannartumik ikuallaasarnermik Mittarfeqarfimmut inerteqqusinissaanik, 

pissutsit iluarsiivigineqarnissaanut piffissaliisoqarsinnaalluni, Pinngortitamut, Avatangiisinullu 

Naalakkersuisoqarfik qinnuigineqassasoq 

 

Teknikkeqarnermut Ataatsimiititaliap suliamik suliarinninnera 

Ulloq 5. november 2019 ataatsimiinnermi allangaqaat akuersissutigineqarpoq. 

Jakob Olsen nunaqarfinnut aqutsisunut allangaqassasoq, mittarfeqarfiit atoqqissinnaasunut 

toqqorsivimmik atungassiisinnaanera pillugu.   

 

Innersuussut 

Teknikkimut Ataatsimiititaliap Aningaasaqarnermut ataatsimiititaliamut Kommunalbestyrelsimullu 

innersuussutigivaa akuereqqullugu, 

 

-Kangerlussuarmi eqqagassalerinerup nalinginnaasunngorsarnissaanut aningaasanik 

immikkoortitsisarnissamut, Namminerosrlutik Oqartussat pitsaanngitsumik akissuteqartarnerata 

naliliiffigineqaqqinnissaanik qinnuigineqassasoq 

 

-Kangerlussuarmi ammaannartumik ikuallaasarnermik Mittarfeqarfiinut inerteqqusinissaanik, 

pissutsit iluarsiivigineqarnissaanut piffissaliisoqarsinnaalluni, Pinngortitamut, Avatangiisinullu 

Naalakkersuisoqarfik qinnuigineqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kangerlussuarmi eqqagassalerinerup nalinginnaasunngorsarnissaanut aningaasanik 

immikkoortitsisarnissamut, Namminerosrlutik Oqartussat pitsaanngitsumik akissuteqartarnerata 

naliliiffigineqaqqinnissaanik qinnuigineqassasoq 

 

-Kangerlussuarmi ammaannartumik ikuallaasarnermik Mittarfeqarfiinut inerteqqusinissaanik, 

pissutsit iluarsiivigineqarnissaanut piffissaliisoqarsinnaalluni, Pinngortitamut, Avatangiisinullu 

Naalakkersuisoqarfik qinnuigineqassasoq 

 

Aalajangiineq 

Ilanngussat 

1. 2002-mi januaarip aallaqqaataanit kangerlussuaq Sisimiunut atasunngortinneqarnissaa pillugu 

sulisooqatigiinnit nalunaarusiaq (nalinginnaanngorsaanermut isumaqatigiissut) 

2. Pinngortiamut, Avatangiisinullu Naalakkersuisoqarfiup suliamut allagaa, september 2001 

3. 2015-imit Inuplan-ip suliniutaa 

4. 2015-imi septembarip arfineq-pingajuani borgmester Hermann Berthelsen-imit allakkat 

5. 2017-imi aggustip qulingiluaani Naalakkersuisut siulittaasua Kim Kielsen-imit allakkat 

Imm. 03  Sisimiuni Sømandshjemmi aamma Kalaallit Guest House pillugit kommunip 

pilersaarusiorfigineqarneranut tapiliussaq nr. 33-ssatut siunnersuut 

Journalnr. 16.01.03.03 

Tunuliaqutaq 

Sisimiuni Sømandshjemmimik Kalaallit Guest House-llu Frederik den IX Pladsip nalaaniittup 

ineriartorteqqinneqarsinnaaneri qulakkeerniarlugit, kommunip pilersaarusiorfigineqarneranut 

tapiliussaq suliarineqarpoq.  Alliliinissamut pilersaarut pillugu Sømandshjemmi 

saaffiginnissuteqarpoq, Kalaallit Guest House-llu ilaatigut ikuallannikuuneratigut 

iluarsartuunneqarnissaa allilersinnaanissaalu naatsorsuutigineqarluni, taamaattumillu tassunga 

periarfissat ilanngunneqarlutik.  

Suliniutigineqartut Aqqutikitsumi sermip eqqaani, Kangerlussuarmut aqqusineq sinerlugu kiisalu 

Unesco immikkoortortami Aasivissuit – Nipisat il.il atatillugu, takornariaqarnikkut 

annertusaaniarnermut Qeqqata Kommunip suliniuteqarneranut naapertuupput. 

 

Maleruagassatigut tunngavigisaq  

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaqsuliarineqarpoq. 

 

Pissutsit atuuttut 

Kommunip pilersaarusiorfigineqarnerani tapiliussatigut Sømandshjemmip namminneq 2300m2 

miss. alliliiniarneranut pilersaarut malillugu periarfissiissoqassaaq, taamaalillunilu init annertuumik 

amerlineqassallutik, ilutigalugu konferencertarfiliortoqarsinnaalluni. Sømandshjemmimi 

aqutsisunut aappariinnut inissamik sanasoqarnissaa kissaatigineqarpoq, taamatullu 

Sømandshjemmip kangiatungaata ilaani sulisunut inissanik sanasoqarnissaa kissaatigineqarluni. 

Sømandshjemmip tungaaniit pilersaarutitut toqqammaviit 2020-mi upernaakkut piareersimanissaat 

kissaatigineqarpoq, taamaalilluni sanaartugassat siulliit 2020/2021-mi aallartinneqarsinnaassallutik. 

 

Frederik den IX’s Pladsip tungaani quleriinnik marlunnik sanaartornissamut periarfissaqalissaaq, 

sanaartukkallu ilaat Paaraasummiit quleriit pingasuusinnaallutik, quleriit allersaat kælderitut ilaalu 

tamaat saqqalerlugu. Illu B-51-ip isaternissaa (illu sungaartoq) tassani pisariaqassaaq. 

 

Kalaallit Guest House ikuallannikumut taarsiullugu imaluunniit tassunga atatillugu, pilersaarut 

1600 m2 angullugu sanaartortoqarsinnaaneranik periarfissiivoq, sanaartornerlu marlunnik 

quleriinngorlugu pilersinneqarsinnaalluni. Matumani sanaartorsinnaanermut periarfissat 

tamakkiisumik atorneqarnissaat kissaatigineqarpat, B-158-i tamakkerlugu imaluunniit 

ilaannakortumik ingutserneqarnissaa pisariaqarpoq. 

 

Kommunip pilersaarusiorfigineqarneranut tapiliussami sanaartorfissatut immikkoortinneqartut iluini 

imaluunniit taakkununnga atatillugu, biilinut uninngasarfiit pilersinneqarnissaat 

aalajangiunneqarpoq. Najoqqutassat taakkartorneqartut naapertorlugit ingerlatsiviit sanaartorfissani 

inissinneqartut apeqqutaallutik, biilinut uninngasarfiit amerlassusissaat aalajangerneqassaaq. 

 

Sanaartornermi malittarisassat naapertorlugit aammalu sanaartugassat annertunerat pineqarmat, 

Tiinasip Aqqutaaniit nutaanik illuliornissat tunuartinneqarput, taamaalilluni illut akornaniit 

ungasissuseq maannakkut 7 meteriusumit, 15 meterimik ungasissusilerneqarnissaat 

qulakkeerneqarluni. 

 

Atuilluartuunissakkut kingunerisinnaasai 

Sanaartornimut atatillugu nukissiuutinik aaqqiissutinik ataavartussanik atuisinnaanermik 

periarfissiisoqarpoq. 

 

Aningaasaqarnikkut allaffissornikkullu kingunerisinaasai 

Taassuma saniatigut pilersaarutissatut siunnersuut Qeqqata Kommunianut aningaasaqarnikkut 

allaffissornikkullu toqqaannartumik kingunissaqanngilaq. Pilersaarutip Sisimiuni 

takornariaqarnerup ineriartortinniarneranut, suliffissanik, taamatullu akileraarutitigut 

toqqammaveqarluartumik periarfissiissaaq. 

  

Allaffeqarfiup naliliinera 

Allaffeqarfik naliliivoq, Sisimiuni akunnittarfinnik unnuisarfinnillu annertusaajuarnissamut 

pilersaarut sinaakkutissiilluartoq. 

 

Allaffeqarfiup innersuussutaa 

Aningaasaqarnermut ataatsimiititaliamit Kommunalbestyrelsimiillu akuereqqullugu allaffeqarfiup 

innersuussutigaa, 

 

-Kommunip pilersaarusiorfigineqarnerani tapiliussassatut nr. 33-tut siunnersuut 

akuersissutigineqassasoq, sapaatillu akunnerini arfineq-pingasuni tamanut tusarniutigineqassasoq  

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kommunip pilersaarusiorfigineqarnerani tapiliussassatut nr. 33-tut siunnersuut 

akuersissutigineqassasoq, sapaatillu akunnerini arfineq-pingasuni tamanut tusarniutigineqassasoq  

 

Aalajangiineq 

 

 

Ilanngussat 

1. Kommunip pilersaarusiorfigineqarnerani tapiliussatut nr. 33-tut siunnersuut 

Imm. 04 Kommunip pilersaarusiorfigineqarnerani tapiliussaq nr. 43-p inaarutaasumik 

akuersissutigineqarnera suliffeqarfinnut immikkut inissinneqarnissamik 

piumasaqaatitalinnut immikkoortortaq 

Journalnr. 16.01.03.03 

Tunuliaqutaq 

Qeqqata Kommunianut kommunip pilersaarusiorfigineqarnerani 800-E4-tut taaneqartup, 

suliffeqarfinnut immikkut inissinneqarnissamik piumasaqaatitalinnut immikkoortortap 

naapertuuttumik allilerneqarnissaa qulakkeerniarlugu, kommunip pilersaarusiorfigineqarnerani 

tapiliussaq suliarineqarpoq. Tassunga atatillugu najugaqarfinnut, pinngortitamut assersuutigalugulu 

imeqarfiup killeqarfianut naapertuutinngitsumik sunniuteqarnissaat ingalassimaniarlugu/ 

pinngitsoortinniarlugu, suliffeqarfiit ingerlatsinerillu avatangiisitigut immikkut 

inissinneqarnissamik piumasaqaatitallit pineqarput. 

 

Maleruagassatigut tunngavigisaq  

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Immikkoortortaq ullumikkut kommunip pilersaarusiorfigineqarnerani tapiliussaq nr. 9-mut ilaavoq, 

allanngortitsinermullu patsisaavoq, kommunit ataatsimoorussamik ikuallaavissaasa marluusut 

aappaat Sisimiunut aappaalu Nuummut inissinneqarnissaat kissaatigineqarmata. 

Taamatut inissiinissamut patsisaavoq, illoqarfinni taakkunani ikuallaavimmit kissaq sinneruttoq 

avataanik kiassaanermut atorneqarnissaanik periarfissaqarmat. 

Ikuallaavinnut sanaartornerit marluk pilersinneqarneratigut, Kalaallit Nunaata sinneranit eqqagassat 

ikuallanneqarsinnaasut illoqarfinnut marluusunut taaneqartunut nassiunneqarsinnaalissapput. 

Ilaatigut ima paasineqassaaq, sumiiffinni marluusuni eqqagassanik inissiivinnik/illup iluani 

eqqaavinnik inissiivinnik pilersitsisoqassasoq, ikuallanneqarnissaanut inissaqalernissaata tungaanut 

inissiiviusussanik. Ukiukkut kiassarnissamik pisariaqartitsiffiunerusumut atugassanik kiisalu 

illoqarfinnit avannarpasinnerusut sikusarnera patsisaalluni eqqagassanik 

nassiussisoqarsinnaannginnera patsisaallutik, aasaaneranit ukiornissaanut eqqagassanut illup iluani 

inissiiveqarnissaq pisariaqarpoq. 

 

Sisimiuni inissiinissamut atatillugu, illoqarfik aqqusaarlugu eqqagassanik assartuinissap 

annikinnerpaaffianiitinniarlugu, inissiiviusinnaasut arlallit nalilersorneqarnikuupput. 

Eqqarsaatersuutit tamakku inerneraat, maannakkut ujaqqeriviup immikkoortortaata ilaani 800-E4-

mi inissisimaffiata eqqaani inissinneqarnissaa pitsaanerpaasoq. Ikuallaaviup inissinneqarnissaanut 

eqqarsaatersuutaasimasut suliami ersarinnerusumik nassuiarneqarput. 

 

Ikuallaaviup nutaap pilersinneqarneratigut, ikuallaavik pioreersoq 

atorunnaarsikkiartugaarneqassaaq, illuutillu kommunip eqqagassanik immikkoortiterisarneranut 

atatillugu atornerqarnissaat naatsorsuutigineqarpoq. 

 

Kommunip pilersaarusiorfigineqarnerani tapiliussami ikuallaaviup saniatigut, tullinnguuttutigut 

inissanik pilersitsisoqarpoq: 

 Imermik mingunnikumik saliivik 

 Eqqagassanik immikkoortiterineq  

 Atoqqiinermut suliffeqarfik, matumani qalorsuarnik il.il. atoqqiineq  

 Betongiliorfik 

 Upalungaarsimasunut sungiusartarfik 

 Asfaltiliorfik 

 Inissiivik nutaaq ukiunut tulliuttunut 30-nut inissaqartitsinissaa naatsorsuutigineqarpoq, 

inissiivinni katersat ullumikkumut sanilliullugit annertuumik annikillisinneqarnissaat 

naatsorsuutigineqarmat 

 Inissiiviullu pioreersup allanngortinneqarneratigut, containerinut inissiivittut 

atorneqarsinnaalissalluni 

 Eqqagassanut ujaqqanillu usingiaavissatut talittarfik 

  

Kommunip pilersaarusiorfigineqarnerani tapiliussakkut, saviminikunik eqqaavissuup eqqaani 

minnerusumik talittarfimmik pilersitsisoqarnissaa pilersaarutigineqarpoq, taamaaliornikkummi 

eqqagassat nassiunneqartut immikkoortortamut toqqaannartumik tulaanneqarsinnaallutik, illoqarfik 

aqqusaarlugu assartuisarnissaq minnerpaaffianiitinneqassaaq. Talittarfittaaq atoqqitassanik 

nassiussinissamut, asfaltiliorfimmut betongiliorfimmullu il.il. sioqqanik ujaraaqqanillu 

tulaassinissamut atorneqarsinnaavoq. 

Talittarfimmik pilersitsinikkut, saviminikunik isumaginninnermut atatillugu periarfissat 

annertusineqarnissaat naatsorsuutigineqarportaaq. 

 

Kommunip pilersaarusiorfigineqarnerani tapiliussakkut, Aatsitassarsiornermut ilinniarfimmut 

sungiusarfissatut immikkoortortamik immikkoortitap annikillisinneqarnissaa pilersaarutaavoq, 

annikilliliinissaq Aatsitassarsiornermut ilinniarfimmik oqaloqatiginninnikkut ingerlanneqarpoq. 

 

Immikkoortortamut aqqusineq appakaaffissaq naleqqussarneqassanersoq 

eqqarsaatigineqarnikuuvoq, nunap assingani ilanngussani Anartarfiit puussiartaanik kueraaviup 

eqqaani aqquserngup sangoriaata naleqqussarneqarnissaanut siunnersuut titartorneqarnikuulluni. 

 

Kommunip pilersaarusiorfigineqarneranut tapiliussaq nr. 43-mut siunnersuut 2019-imi septembarip 

arfernaniit novembarip aallaqqaataata tungaanut tamanut tusarniaassutigineqarnikuuvoq. 

Tusarniaanerup ingerlanerani oqaaseqaatinik akerliliissutinillu tullinnguuttunik 

tigusaqartoqarnikuuvoq: 

 

1. Aningaasaqarnermut Naalakkersuisoqarfik, Nuna tamakkerlugu pilersaarusiornermut 

immikkoortortaqarfik 

a. Nuna tamakkerlugu pilersaarusiornermut immikkoortortaqarfiup maluginiarpaa 

Kommunip pilersaarusiorfigineqarneranut tapiliussap inaarutaasumik 

akuersissutigineqarnissaanut akornutissartaqanngitsoq. 

 

2. Illersornissamut Ministereqarfik. 

a. Illersornissaqarfik oqaaseqaatissaqanngilaq. 

 

3. Ineqarnermut Attaveqaqatigiinnermullu Naalakkersuisoqarfik. 

a. Naalakkersuisoqarfiit siunnersuut pillugu oqaaseqaateqanngillat.  

 

4. Aatsitassanut Ikummatissanullu Aqutsisoqarfik 

a. Maannakkut ujaqqeriviusoq aatsitassarsiornermut inatsit §47 naapertorlugu 

akuersissuteqanngitsoq uparuarneqarpoq, tamanna ujaqqeriviup unioqqutitsinani 

atorneqalinnginnerani pisussaalluni. 

b. Allaffeqarfik akuersissutip pisariaqartup qulakkeernissaanut suliniuteqarniarpoq. 

 

5. Nunatta Katersugaasivia Allagaateqarfialu  

a. Kommunip pilersaarusiorfigineqarnerani tapiliussap immikkoortup ilaa NKA-mit 

misissuataarneqarpoq, immikkuualuttullu iluani qanittuanilu qanganisaqarfiusunik 

qulingiluanik nassaarfigineqarluni. Inatsit naapertorlugu nunaminertat 

atorneqannginnerini qanganitsanik misissuisoqarnissaq/assaasoqarnissaq NKA-mit 

piumasarineqartoq oqaatigineqarpoq, matumani nunap assinga ilanngussaq 1-imi 

immikkoortut nalunaarsorneqartut pilersaarummit peerneqarnianngippata. 

Qanganitsanik misissuinerit/assaanerit kommunimit imaluunniit sanaartortussamit 

akilerneqartussaapput. Sisimiut katersugaasivianit siunnersuutigineqarpoq, 

immikkuualuttoq 800-E4.7 pilersaarummit peerneqassasoq. Kingusinnerusukkut 

allakkamik tigusisoqarpoq, tassanilu allassimavoq, taamatut aalajangiinermik 

innersuussisinissamut naammattumik misissuisoqarsimannginneranik NKA 

isumaqartoq. 

b. Allaffeqarfimmit siunnersuutigineqarpoq, kommunip pilersaarusiorfigineqarneranut 

tapiliussaq 43-mi qanganisanik nassaarfiusut inissisimaneranik nunap assinganik 

ilanngussisoqassasoq, matumani 20 meterimik illersorneqarneranik inatsimmi 

allassimasumik ilanngussisoqarluni, taamatullu immikkuualuttut ataasiakkaat 

atulersinneqannginnerini, sanatitsisussamit akiligassanngorlugu qanganitsanik 

misissuisoqarnissaa/assaasoqarnissaa kommunip pilersaarusiorfigineqarneranut 

tapiliussamut ilanngussisoqassasoq. 

Qanganisanik nassaarnermut immikkuualuttut 800-E4.7 aamma 800-E4.14 

kalluarneqarput. 800-E4.14-i eqqakkanik katersuiffissatut immikkoortitaavoq, 

tamannalu pinngitsoorneqarsinnaanani. 

 

6. Peqqissutsimut Naalakkersuisoqarfik 

a. Naalakkersuisoqarfik erseqqissaateqanngilaq. 

 

7. Rambøll ESANI sinnerlugu. 

a. Ikuallaavimmut pujoorfiit illullu portussusissaat ilanngunneqartut killeqarsinnaasut 

maluginiarneqarpoq, sanaartugassamulli Namminersorlutik Oqartussat 

piumasaqaataat suli ilisimaneqanngilaq, taamaattumillu avatangiisit 

sunnerneqarsinnaanerinut killiliinissaq eqqarsaatigalugu, illutaata 

annertunerunissaanut, ilaatigut pujoorfiup portunerunissaanut 

piumasaqaateqartoqarsinnaavoq. 

b. Allaffeqarfimmit oqaaseqaatit: Portussusissat ESANI-p nammineq 

saqqummiussaanit tigusaapput, VVM-imillu nassuiaasiortoqassasoq suli 

ilisimaneqannginnerani suliaanikuulluni. Ikuallaaviup illutaata nunamit 35 meteri 

tikillugu kiisalu pujoorfiup 85 meteri tikillugu portussuseqarnissaanut, maannakkut 

Sisimiut illoqarfianut mittarfimmi timmisartut missinnaanissaannut 

tingisinnaanissaannut 105 meterinik tikillugu portussusiinissamut nalinginnaasumik 

akuersissuteqarnermut naapertuummat, avatangiisit eqqarsaatigalugit 

ajornartorsiutitaqanngitsutut isigineqarmat, kommunip pilersaarusiorfigineqarneranut 

tapiliussami ikuallaavinnut tunngatillugu aalajangersakkanut oqaasertaliussat 

eqaannerunissaaq siunnersuutigineqarpoq. 

Oqaasertaliussaq pioreersoq: 

 Ikuallaavik 25 meterinik portussusilerlugu sanaartorneqarsinnaavoq, 

pujoorfiali nunamit 56 meterinik portussusilerlugu pilersinneqarsinnaalluni. 

Oqaasertaliussat allannguuteqartinneqarnissaannut siunnersuutit: 

 Ikuallaavik 35 meterinik portussusilerlugu sanaartorneqarsinnaavoq, 

pujoorfiali nunamit 85 meterinik portussusilerlugu pilersinneqarsinnaalluni. 

 

Atuilluartuunissakkut kingunerisinnaasai 

Ikuallaavimmik nutaamik pilersitsinikkut, maannakkut eqqagassalerisarnermi unammillernartut 

aaqqiivigineqarnissaat naatsorsuutigineqarpoq. Siunissami eqqagassalerineq tamarmi ikuallaaviup 

iluani ingerlanneqartalissaaq. 

  

Ilutigalugu aningaasaqarnikkut atuilluartoqarsinnaalersillugu, suliat annertusisinnaalerlugit 

alliliissuteqartoqarsinnaanera periarfissiissutigineqarluni. 

 

Aningaasaqarnikkut allaffissornikkullu kingunerisinaasai 

Immikkoortortaq Qeqqata Kommunianit sanaartorfigissarneqarnissaa piumasaqaataassaaq, 

sanaartorfigissaanermilu aningaasartuutit immikkoortortap atuutilersinneqarnerani 

immikkoortortami suliffeqarfinnit pilersinneqartunit akilerneqassallutik. 

Sanaartorfigissaaneq tamakkiisoq asfaltikkamik aqqusinilik, inissiiviup tungaanut qullersualik 

suliffeqarfinnullu innaallagissamik, imermik kuuffissuarnik pilersuinerit, aqquserngup 

asfalterneqarneranut, qullersuarnut innaallagissamullu pilersuinermut sikaavinnut, sanaartorfissat 

tamat attavilerfigisinnaasaanut 2,5 mio. koruunit missaanik, imermik pilersuivimmut, 

sanaartorfissat ilaasa attavilerfigisinnaasaat 4 mio. koruunit missaanik kiisalu sanaartorfissat 

sisamat attavilerfigisinnaasaannut kuuffissuarnut attavimmut 3,5 mio. koruuniunit missaanik 

aningaasartuuteqarnissaq naatsorsuutigineqarpoq. Immikkoortortami ingerlatsinerit amerlanerit 

nioqqusiornissamut imaluunniit ikuallattoornissamut sillimmatitut imermik pilersorneqarnissamik 

pisariaqartitsissammata oqaatigineqassaaq. Naapertuutinngitsumik sanaartorfigissaanissamut 

aaqqiissut allatut periarfissaq tassaavoq, imermut kuuffissuarmullu attaviit 

ilanngunneqannginnissaat, sanaartorfissanut ataasiakkaanut tankitut aaqqiissutinik namminneq 

pilersitsinissamik aningaasartuuteqartillugit. 

 

Kiassaateqarfinnit kissamik pilersorneqarnissaq eqqarsaatigalugu, sanaartorfissat ataasiakkaat 

nammineerlutik pilersuisumut isumaqatigiissuteqarsinnaapput, ikuallaaviup nutaap 

pilersinneqarnerani maannakkut ikuallaavimmit nutaamut kiassaanermut attavimmik 

attaviliisoqartussaammat. 

 

Aqqusinermut, innaallagissamut, imermut kuuffissuarnullu attavinnut sanaartorfigissaanissamut 

katillugit 10 mio. koruunit kommunip missingersuutaanut immikkoortinneqassapput. Kommunip 

suliffeqarfiisat aningaasaliissutissaat 3,6 mio. koruuniussaaq. Ukiuni tulliuttuni tallimani 

sanaartorfigissaanerup ingerlanneqarnissaa naatsorsuutigineqarpoq, taamaalillunilu 2025-mi 

naammassineqarluni piumaneqarneranut naleqqussarneqassalluni. Sanaartorfigissaanermut 

aningaasartuutit nunaminertamut (immikkuualuttunut ataasiakkaanut) akuersissuteqartut akornanni 

50 procentimik kiisalu kommunip pilersaarusiorfigineqarnerani tapiliussami sanaartornissamut 

periarfissaliuunneqartunut akuersissuteqartunut 50 procentimik agguataarneqassallutik. 

 

Inissiivimmik pilersitsineq Qeqqata Kommunianit akisussaaffigineqarnissaa natsorsuutigineqarpoq. 

Avatangiisitigut piumasaqaatit apeqqutaallutik, 10 mio. koruunit missaanut annertutigissapput, 

taakkulu sanaartornermut missingersuutini atuiffikkut aningaasaliiffigineqassallutik. 

Sanaartornermut aningaasartuutit eqqagassalerinermut akiliutitigut kiisalu ataatsimoorussamik 

ikuallaavitsigut akilerneqarsinnaanerat periarfissaavoq. Pitsaasumik eqqagassanik 

immikkoortiterinikkut pitsaasumillu atoqqiinermik aaqqiissuteqarnikkut, inissiivik 

sivikinnerpaamik ukiuni 50-ini inissaqartitsissasoq naatsorsuutigineqarpoq. 

 

Immikkoortortap atorneqarnissaanik iluarsiissuteqarnikkut, ukiuni tulliuttuni ujaqqeriviup 

maannakkut immikkoortortami 800-E4-mi inissisimatiinnarneqarsinnaassanngimmat, allamut 

inissinneqarnissaanik nassaarniarnissamik kinguneqassaaq. 

 

Anartarfiit puussiartaanik kueraaviup eqqaani aqquserngup sangoriaata naleqqussarneqarnissaa ½ - 

2 mio. koruunit akornanni naleqarluni pilersinneqarsinnaanissaa naatsorsuutigineqarpoq, 

aaqqiissulli sorleq toqqarneqassanersoq apeqqutaaginnarpoq. Sanaartorfigissaanermi 

aningaasartuutit avataatigut taanna aningaasartuut ingerlanneqarsinnaanissaa 

naatsorsuutigineqarpoq. 

 

Siuliani taaneqartut saniatigut pilersaarutissatut siunnersuut Qeqqata Kommunianut 

aningaasaqarnikkut allaffissornikkullu toqqaannartumik kingunissaqanngilaq. Illoqarfimmut 

suliffissanik allanik pilersitsisoqarnissamik naatsorsuuteqarluni, immikkoortortamik 

ineriartortitsinissamut pilersaarut periarfissiivoq. 

  

Allaffeqarfiup naliliinera 

Allaffeqarfik naliliivoq, immikkoortup ilaa 800-E4-mik ineriartortitseqqiinissamik pilersaarut 

pitsaasumik sinaakkutissiisoq. 

 

Allaffeqarfiup innersuussutaa 

Aningaasaqarnermut ataatsimiititaliamit Kommunalbestyrelsimiillu akuereqqullugu allaffeqarfiup 

innersuussutigaa, 

 

-Kommunip pilersaarusiorfigineqarneranut tapiliussatut nr. 43-tut siunnersuut, aaqqiissutit 

ilanngunneqartut ilanngullugit akuersissutigineqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kommunip pilersaarusiorfigineqarneranut tapiliussatut nr. 43-tut siunnersuut, aaqqiissutit 

ilanngunneqartut ilanngullugit akuersissutigineqassasoq 

 

 



Kommunalbestyrelsip novembarip 28-ani 2019-imi ileqquusumik ataatsimiinnera 07/2019 

 

 

15 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Aalajangiineq 

 

 

Ilanngussat 

1.Kommunip pilersaarusiorfigineqarneranut tapiliussaq nr. 43 

2. Eqitsit immikkuualuttuni ataasiakkaani sanaartorfigissaanermut aningaasartuutit 

agguataarneqarnissaanut siunnersuutinik imalik. 

3. Tamanut saqqummiunneqarnerani akerliussutsit / oqaaseqaatit tiguneqartut. 

Imm. 05  Qeqqata Kommuniani 2020-mut kommunip akigititai 

 

Journalnr. 44.00.05 

 

Tunuliaqutaq 

Kommunalbestyrelsip (KB) 2019-imi februaarip 28-ani ataatsimiinnermini (KB 01/2019 imm. 

12), 2020-mut missingersuutissat, ukiunullu missiliuuteqarfiusussanut piffissatut pilersaarummik 

suliaqarnissamut aalajangiivoq. 2019-imi apriilip 16-iani Aningaasaqarnermut ataatsimiititaliaq 

(AA) 2020-mut missingersuutinut aningaasaqarnikkut killiussassanik aalajangiivoq. 

Politikkikkut partiit, ataatsimiititaliat nunaqarfinnilu aqutsisut 2019-imi maajip qulingani 

2020-mut missingersuutinut ukiunullu missiliuuteqarfinnut missingersuutitigut kissaatiminnik 

tunniussaqarput. 2019-imi apriilip 24-ani isumassarsiorluni isumasioqatigiinnermik, juunip 

aqqaneq-aappaani missingersuutit pillugit isumasioqatigiisitsinermik kiisalu aggustip 28-ani 

pingaarnersiuilluni isumasioqatigiisitsinermik Kommunalbestyrelsi ingerlatsivoq. 

Kommunalbestyrelsi 2019-imi septembarip 30-ani missingersuutit pillugit 

siullermeerinnippoq, tassani missingersuutinut kissaaatit arlallit 2020-mut 

missingersuutinut ukiunullu missiliuuteqarfiusunut 2021-mit 2023 tikillugu 

ilanngunneqarnissaat akuersissutigineqarlutik.  Kommunalbestyrelsi 2020-mi oktobarip 

31-ani missingersuutit pillugit aappassaaneerinnippoq, tassani missingersuutinut 

kissaaatit arlallit 2020-mut missingersuutinut ukiunullu missiliuuteqarfiusunut 2021-mit 

2023 tikillugu ilanngunneqarnissaat akuersissutigineqarlutik.  Tamatuma kingorna 

missingersuutit KB-mit akuersissutigineqarput. 

Maleruagassatigut tunngavigisaq 

Kommunit missingersuusiortarnerat, aningaasanik tigoriaannaateqarnerat, naatsorsuutaat, 

kukkunersiuisoqarnerat kiisalu karseqarnerat naatsorsuuseriveqarnerallu pillugit 

Namminersorlutik Oqartussat nalunaarutaat nr. 3, 26. juli 2012-imeersoq Qeqqata 

Kommunianut karseqarnermut naatsorsuuserinermullu malittarisassat.  

 

Pissutsit atuuttut 

Kommunalbestyrelsip ataatsimiinnerani 06/2019 oktobarip 31-ani 2020-mut missingersuutit ukiullu 

missiliuteqarfiusut aappassaaneerneqarnerini, ilanngussaq 2-p imarisai akigititat pillugit 

ajoraluartumik Teknikkeqarnermut ataatsimiititaliamit akigititat kisimik ilanngunneqarsimapput. 

 

Akigititat Ilinniartitaanermut ataatsimiititaliap siulittaasuanit oktobarip 15-iani 

akuersissutigineqarput, aammalu Atugarissaarnermut ataatsimiititaliamit novembarip 13-iani 

ilanngussaq nutartigaq suliaralugu ilanngunneqarluni Aningaasaqarnermut ataatsimiititaliamut 

Kommunalbestyrelsimullu inaarutaasumik akuerisassanngorlugu saqqummiunneqassalluni. 

 

Taamaammat Ataatsimiititalianut ilanngunneqarnikuupput maanna 2020-mut Akigititat 

akuerineqalereersimasut, Aningaasaqarnermut ataatsimiititaliamut Kommunalbestyrelsimullu 

akuerisassanngortinneqarlutik. 

 

Atuilluartuunissakkut kingunerisinnaasai. 

2020-mut missingersuutissat, ukiunullu 2021-mit 2023 tikillugu missiliuuteqarfiusussat, isertitat, 

aningaasartuutit kiisalu aningaasaatit uninngasuutit akornanni aningaasaqarnikkut 

oqimaaqatigiipput. 

 

Aningaasaqarnikkut allaffissornikkullu kingunerisinaasai 

2020-mit -2023 tikillugu kommunip aningaasaqarnerata tullinnguuttutigut atuilluartuunissakkut 

kingunerisinnaasai taakkartorneqartut ilanngullugit anguniagassartaqarluni suliaavoq. Akileraarutip 

procentiata allannguuteqannginnissaanut kiisalu sanaartortitsinerup annertusinissaanut 

siusinnerusukkut anguniakkat attatiinnarneqarsinnaapput. 

 

Allaffeqarfiup naliliinera 

Kommunip isertitai aningaasartuutaalu pillugit maannakkut naliliinerit pineqartutigut, 2020-mut 

missingersuutini ukiunilu 2021-mit 2023 tikillugu missiliuteqarfiusuni isertitat, aningaasartuutit 

uninngasuutillu oqimaaqatigiinneranut allaffeqarfimmit immikkut maluginiaqquneqarpoq. 

 

Allaffeqarfiup innersuussutaa 

Allaffeqarfiup Aningaasaqarnermut ataatsimiititaliamut innersuussutigaa akuereqqullugu, 

 

-akigititat siunnersuutigineqartut akuersissutigineqassasut, innersuussullu Kommunalbestyrelsimut 

inaarutaasumik akuerisassanngorlugu ingerlateqqinneqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-akigititat siunnersuutigineqartut akuersissutigineqassasut 

 

Aalajangiineq 

 

 

Ilanngussat 

1. 2020-mut akigititat 

Imm. 06 Qeqqata Kommunianut ingerlaavartumik inaarutaasumillu ukiumut 

naatsorsuusiorfiusumut 2017-imut 2018-imullu Kukkunersiuisut nalunaarutaat 

nr. 28, 29, 30, 31 aamma 32 

Journalnr.: 06.04.01 

Tunuliaqutaq 

BDO nalunaarusiornikuupput: 

1. Namminersorlutik Oqartussat immikkoortuinut kukkunersiuisut nalunaarutaat (2017-imut 

ilaannakortumik nalunaarut) nr. 28 ulloq 18.9.18:  

2. Kukkunersiuisut nalunaarutaat (2017-imut inaarutaasumik nalunaarut) nr. 29 ulloq 18.9.18 

3. Kukkunersiuisut nalunaarutaat (2018-imut ilaannakortumik nalunaarut) nr. 30 ulloq 29.1.19 

4. Namminersorlutik Oqartussat immikkoortuinut kukkunersiuisut nalunaarutaat (2018-imut 

ilaannakortumik nalunaarut) nr. 31 ulloq 26.9.19 

5. Kukkunersiuisut nalunaarutaat (2018-imut inaarutaarumik nalunaarut) nr. 32 ulloq 26.9.19 

 

Matumani nr. 28 aamma 29 ukiumut naatsorsuusiorfiusumut 2017-imut kiisalu 30, 31 aamma 32 

ukiumut naatsorsuusiorfiusumut 2018-imut tunngasuullutik. 

 

Maleruagassatigut tunngavigisaq 

Kommunit missingersuusiortarnerat, aningaasanik tigoriaannaateqarnerat, naatsorsuutaat, 

kukkunersiuisoqarnerat kiisalu karseqarnerat naatsorsuuseriveqarnerallu pillugit Namminersorlutik 

Oqartussat nalunaarutaat nr. 3, 3. februar 2012-imeersoq 

 

Nalunaarut naapertorlugu kukkunersiuisut oqaaseqaataat kommunalbestyrelsip 

akissuteqarfigisussaavaat, akissuteqaatillu suliarineqarnerinit kingusinnerpaamik ullut 14-it 

qaangiutsinnagit Naalakkersuisunut nassiullugit. 

 

Pissutsit atuuttut 

Siuliani kukkunersiuisut nalunaarutinut, tullinnguuttutigut kukkunersiuisut oqaaseqaateqarput: 

Nalunaarut nr. 28 

Kukkunersiuisut oqaaseqaataat: 

1.3.1 Namminersorlutik Oqartussanit utertitassat pillugit immikkoortoq - Illup iluani 

nakkutilliineq  

1.3.1.1 Illup iluani nakkutilliineq 

Suliffissarsiuussisarfimmut Ilaqutariinnermullu immikkoortortamut tunngatillugu ukiut siulii 

assigalugit, inunnut ataasiakkaanut tunngatillugu suliat aaqqissuugaasumik aqutsisunit 

tamakkiisumik nakkutigineqarsimanngillat. 

 

Suli innersuussutigissavarput, aqutsisut nakkutilliinissaat suli atuutsinniarneqassasoq, taamaalilluni 

aqutsissutitut atorneqarsinnaalersillugu, peqatigitillugulu karseqarnermut naatsorsuuserinermullu 

malittarisassani pitsaassutsikkut nakkutilliinissamik systeminillu nakkutilliisumut piumasaqaammut 

naapertuuttunngorlugu. Siuliani pissutsit taakkartorneqartut maanna ukiuni arlaqalersuni 

oqaaseqarfigisarsimavavut. Taamaakkaluartoq suli nalilerparput, tamanna suli iluamik 

iluarsiivigineqarsimanngitsoq. 

Taamaalilluni tikeraaqqinnermi paasinarsivoq, suliat suliarineqartarnerat pillugu pitsaassutsimik 

nakkutilliineq immikkoortortamiit immikkoortortamut nikerartartoq, immikkoortortarpaalunnilu 

suliat suliarineqartarneri nakkutigineqarneq ajorlutik. Ilanngullugu paasinarsivoq, nakkutilliinissami 

qanoq annertutigisumik nakkutilliisoqassanersoq nakkutilliisussanit ataasiakkaannit 

aalajangerneqartartoq. 

 

Innersuussutigaarput, suliat suliarineqartarnerat pillugu qanoq annertutigisumik pitsaassutsimik 

nakkutilliisoqartarnissaanik aqutsisut aalajangersaassasut, nakkutilliinerlu naatsorsuutigisatut 

ingerlanneqarnersoq aqutsisut nakkutigissagaat. 

 

1.3.1.2 Utoqqalinersiat (alderspension) 

Inatsit naapertorlugu, utoqqalilluni pensionisiaqartup aningaasaqarnera annertuumik ataavartumillu 

allanngortillugu, utoqqalillun pensionit ukiup ingerlanerani naleqqussarneqartartussaapput. 

 

Tamassuma qulakkeerneqarnissaanut kommuni suleriaatsimik atuutsilersitsisimanngitsoq 

uppernarsineqarpoq. Taamaalilluta utoqqalillun pensionisiani tunniunneqarsimasuni isertitatigut 

pineqartoq utoqqalilluni pensionisiaqarnissaminik pisinnaatitaaffeqanngitsoq, imaluunniit 

utoqqalilluni pensionisiat annertuallaat tunniunneqartarsimasut uppernarsivarput. 

 

2016-imi suliat misissuataarneqarnerini tamanna aamma nalaapparput, tamaattumillu 

innersuussutigissavarput, suleriaaseq utoqqarnut immikkoortortami atuutsilersinneqassasoq. 

 

Nalunaarut nr. 29 

Kukkunersiuisut oqaaseqaataat: 

 

1.5.2.1  Missingersuutit akuersissutillu nakkutigineri 

Ingerlatsinermi atatsimut aningaasartuutit pillugit – missingersuutaaqqaartunut sanilliullugu - 12,2 

mio koruuninik minnaarilluni atuisoqarsimasoq kukkunersiuisut oqaatigaat. Immikkut 

aningaasaliissutit ilanngullugit missingersuutinut sanilliukkaanni, 2017-imi ingerlatsinermi 

aningaasartuutitigut 16,8 mio. koruuninik minnaarilluni atuisoqarsimavoq. Pingaarnertut atuiffinni 

ataasiakkaani, immikkut aningaasaliissutit ilanngullugit missingersuutit sipporneqarsimapput. 

Imaappoq, kommunalbestyrelsip aningaasaliissuteqarfigisimanngisaanik killilimmik 

aningaasartuuteqartoqarsimasoq. Aqutsinermi inatsimmi allassimavoq, Kommunalbestyrelsi 

aningaasaliisimatinnagu aningaasartuutaasinnaasumik isertitaqaataasinnaasumilluunniit 

iliuuseqartoqaqqusaanngitsoq. 

 

1.5.2.2 - IT - misissuineq 

Misissuinitta takutippaa, kukkunersiuinerput atortuutit ataasiakkaat atorlugit nakkutigineqarnerilu 

eqqarsaatigalugit ingerlalluarsinnaagipput, kommunillu qarasaasianik atuinera kukkunersiuinikkut 

ajornartorsiuteqartitsisussaanngitsoq, tassa uagut kukkunersiuisarnitsinni ullumikkumut ingerlatavut 

eqqarsaatigalugit. Ilanngullugu innersuussutigissavarput, kommuni sinnerlugu qaraasiaqarnikkut 

system-inut avataanit isumagineqartunut kukkunersiuisut uppernarsaataanik piniarfigineqassasut. 

Innersuussineq tamanna winformatik-imut aamma lønsystemet-imut tunngassuteqarpoq. 

 

1.5.2.3 Namminersorlutik Oqartussanit tapiiffigineqarlutik suliniutit assigiinngitsut. 

Namminersorlutik Oqartussanit tapiiffigineqarlutik suliniutit kommunip ingerlattarpai. 

Aningaasaliissutinut tunngatillugu tapiissutit tunniunneqarnissaannut assigiinngitsunik 

piumasaqaateqarpoq, matumani tapiissutit aningaasartuutinut naapertuunnissaat ilanngullugu. 

Ilaqutariinnut Kiffartuussivimmi Inerisaavimmilu akissarsianut tapiissutit, Namminersorlutik 

Oqartussanit aningaasaliissutigineqartartuni aalajangersimasumik aalajangersagaq naapertorlugu 

tapiissutinik pissarsisarnissaq pillugu Namminersorlutik Oqartussat 

isumaqatigiissuteqarfigineqarsimatillugit, Ilaqutariinnut Kiffartuussivimmut Inerisaavimmullu 

tunngatillugu suliniutinut tapiissutit misissuataarpagut. Aalajangersakkat taakku ilaatigut 

kingunerisaannik, aningaasartuutigineqarsimasut naatsorsuutaat nassiunneqartassapput, 

aningaasaliissutillu atorneqarsimanngitsut Namminersorlutik Oqartussanut 

utertinneqartartussaallutik. Paasineqarpoq Sisimiuni Ilaqutariinnut kiffartuussivimmut akissarsianut 

tapiissutit tiguneqarnikuunngitsut. Paasisat naapertorlugit kommuni 1 mio koruuninik 

aningaasaliiffigineqarpoq, kisianni aningaasat namminersorlutik oqartussaniit 

tunniunneqarsimarpasinngillat. Innersuussutigaarput kommunip namminersorlutik oqartussat 

oqaloqatigissagai kommunimut akiligassaq amigaatigineqartoq pillugu. 

 

1.5.2.4 Kontot aningaasaateqarfiusut 

Siusinnerusukkut Qeqqata Kommunianut kukkunersiuisut nalunaarutaatigut oqaatiginikuuarput, 

atuiffiit arlallit arlaatigut oqimaaqatigiissinneqartariaqartut (sulisunut, innuttaasunut, pisortani 

oqartussaasunut, suliffeqarfinnut, kukkusumik atuiffilersuisimanerit il.il. eqqarsaatigalugit suli 

isumannaarneqarsimanngitsut). Isumaqarpugut, aningaasatigut inissisimaffimmut tunngatillugu 

kontot iluarsiivigineqareertariaqaraluarlutik suli isumagineqarsimanngitsunik imaqartoq. 

 

1.5.2.5 Qularnaveeqqusisussaatitaanerit 

Ingerlatsivinnit assigiinngitsunit taarsigassarsianut/akiligassanut, kommuni 

qularnaveeqqusiinikuuvoq. Qularnaveeqqusiissutit nammineq aningaasaatini akiitsutut 

naatsorsuutinut allanneqarput. Nalilerparput, qularnaveeqqusiissutit nammineq aningaasaatinut 

naatsorsuutinut allanneqassanngitsut, ukiumulli nalunaarusiamut taamaallaat 

paasissutissiissutigineqassallutik. 

 

Nalunaarut nr. 30 

Kukkunersiuisut oqaaseqaataat: 

2.2.1. Immikkoortut Namminersorlutik Oqartussanit utertiffiusartut 

Illup iluani nakkutilliineq 

Suliffissarsiuussisarfimmut Ilaqutariinnermullu immikkoortortamut tunngatillugu ukiut siulii 

assigalugit, inunnut ataasiakkaanut tunngatillugu suliat aaqqissuugaasumik aqutsisunit 

tamakkiisumik nakkutigineqarsimanngillat. 

Taamaalilluni tikeraarnermi paasinarsivoq suliat suliarineqartarnerat pillugu pitsaassutsimik 

nakkutilliineq immikkoortortamiit immikkoortortamut nikerartartoq, immikkoortortarpaalunnilu 

suliat suliarineqartarneri nakkutigineqarneq ajorlutik. 

Tamatuma kingunerisaanik kommunip BDO-p pitsaassutsimik nakkutilliissutaa 

/Kvalitetskontrolsystem pissarsiaraa. Nakkutilliissut taanna atorlugu aqutsisunit nakkutilliineq 

pitsanngoriaateqarumaartoq nalilerparput. 

2.2.2. Suliffeqanngikkallarnermi ikiorsiissutit  

Illup iluani nakkutilliineq 

Immikkoortoq 2.2.1-imi akissutigineqartut innersuussutigineqarput. 

Suliap misissuiffigineqarnera 

Suliani toqqakkani arlalinni takuneqarsinnaavoq, suliani misissorneqartut affaat sinnerlugit 

kukkuneqanngikkunik amigaateqartut. 

Pingaartumik tulliuttut kukkuneqarlutillu amigaateqartut paasineqarpoq: 

 Tiimit suliffiusut amerlassusaat suliffeqanngikkallarnermi ikiorsiissutinik naatsorsuinermi 

tunngaviusut eqqortumik naatsorsorneqarsimanngillat. 

Siuliani kukkunerup annertussusaa patsisaalluni, akunnerit suliffiusut amerlassusaat 

suliffeqanngikkallarnermi ikiorsiissutinik naatsorsuinermi tunngaviusut pillugit, aqutsisunit 

eqqumaffigineqarnerunissaa pisariaqartoq nalilerparput. 

2.2.3. Inummut tapit 

Siusinaartumik pensionisialinnut kiisalu utoqqalilluni pensionisialinnut inuttut tapit 

tunniunneqartartut pillugit sulianik misissuinikuuvugut. 

Suliani misissorsimasani pensionisiaqartup aningaasaqarnikkut inissisimanera pillugu 

tigussaasumik inunnullu ataasiakkaanut naliliinernik suliaqartoqartarsimannginnera 

nalinginnaasuuvoq. Siusinaartumik pensionisiat pillugit Inatsisartut inatsisaat aammalu 

utoqqalinermi pensionisiat pillugit Inatsisartut inatsisaat naapertorlugu tamanna piumasaqaataavoq. 

 

Siuliani naliliinerit taakkartorneqartut ingerlanneqartuaannarnissaannut qulakkeerisussamik, 

suleriuusissamik suliaqartoqarnissaa innersuussutigaarput. 

2.2.4. Siornatigut kukkunersiuinermi oqaaseqaatinik malinnaatitsilluni suliaqarneq  

Kukkunersiuinerup naammassinerani, ukiumut naatsorsuuseriffiusumut 2017-imut kukkunersiuineq 

pillugu Kukkunersiuisut nalunaarutaat nr. 29 pillugu suli akissuteqaatinik tigusaqarnikuunngilagut. 

Taamatullu 2017-imut ataavartumik kukkunersiuineq 2017-imullu inaarutaasumik 

kukkunersiuinermut, kukkunersiuineq pillugu suli akissutissat tigunikuunatigit. 

Nalunaarut nr. 31: 

Kukkunersiuisut oqaaseqaataat: 

1.3.1.1. Illup iluani nakkutilliineq 

Suliffissarsiuussisarfimmut Ilaqutariinnermullu immikkoortortamut tunngatillugu ukiut siulii 

assigalugit, inunnut ataasiakkaanut tunngatillugu suliat aaqqissuugaasumik aqutsisunit 

tamakkiisumik nakkutigineqarsimanngillat. 

Taamaalilluni tikeraarnermi paasinarsivoq suliat suliarineqartarnerat pillugu pitsaassutsimik 

nakkutilliineq immikkoortortamiit immikkoortortamut nikerartartoq, immikkoortortarpaalunnilu 

suliat suliarineqartarneri nakkutigineqarneq ajorlutik. 

Tamatuma kingunerisaanik kommunip BDO-p pitsaassutsimik nakkutilliissutaa 

/Kvalitetskontrolsystem pissarsiaraa. Nakkutilliissut taanna atorlugu aqutsisunit nakkutilliineq 

pitsanngoriaateqarumaartoq nalilerparput. 

Nalunaarut nr. 32: 

2018-imut ukiumut naatsorsuutinut kukkunersiuisut oqaaseqaataat. 

1.5.2.1.1 Piffissalersuineq 

2018-ip ukiup affaata aappaani iluanaarutinit akileraarut 1.312.347 koruuninik annertussuseqartoq, 

2019-imut ukiumut naatsorsuusiorfiusumut kukkusumik naatsorsuutinut allanneqarsimavoq. 

Ukiut nikinnerisa nalaanni eqqortumik naatsorsuutinut ilanngussisoqartarnissaa qularnaarniarlugu 

suleriaasissiortoqarnissaa kaammattuutigineqarpoq. 

1.5.2.2. Qularnaveeqqusiinerit 

2018-imi Maniitsumi Sisimiunilu timersortarfiit nutarterneqarnissaanut taarsigassarsiniarnermut 

kommuni qularnaveeqqusiinissaminik aalajangerpoq. 

Kommunit Namminersorlutillu Oqartussat missingersuutaat naatsorsuu­taallu pillugit Inatsisartut 

Inatsisaat nr. 26, 28. november 2016-imeersumi § 24 naapertorlugu naliliivugut, timersortarfinnut 

qularnaveeqqusiinerit Naalakkersuisoqarfimmit akuerineqartussaasimagaluartut. 

Taamaattoqarsimanngilaq. 

Inatsisip malinneqarnissaanik qulakkeerisussamik suleriusissamik aaqissuisoqarnissaa 

innersuussutigineqarpoq. 

1.5.2.3. IT – misissorneqarnera 

Misissuinitta takutippaa kukkunersiuinerput atortuutit ataasiakkaat atorlugit nakkutigineqarnerilu 

eqqarsaatigalugit ingerlalluarsinnaagipput, kommunillu qarasaasianik atuinera kukkunersiuinikkut 

ajornartorsiuteqartitsisussaanngitsoq, tassa uagut kukkunersiuisarnitsinni ullumikkumut ingerlatavut 

eqqarsaatigalugit. 

Ilanngullugu innersuussutigissavarput, kommuni sinnerlugu qaraasiaqarnikkut system-inut avataanit 

isumagineqartunut kukkunersiuisut uppernarsaataanik piniarfigineqassasut. Innersuussineq tamanna 

winformatik-imut aamma lønsystemet-imut tunngassuteqarpoq. 

1.5.3. Siornatigut kukkunersiuinermi oqaaseqaatinik malinnaatitsilluni suliaqarneq 

Kukkunersiuisut siusinnerusukkut oqaaseqaatai kiisalu kukkunersiuisut siusinnerusukkut 

nalunaarutaanni pissutsit taakkartorsimasaat allat naggataamik kukkunersiuinermi 

malinnaavigaavut. Oqaaseqaatit pissutsillu taakku qulaani immikkoortumi uteqqinneqartut suli 

atuupput. 

Kukkunersiuisup tikeraarnerata naajartornerani 2017-imi kukkunersiuinermut naatsorsuutinut 

tunngasunut, ingerlaavartumik kukkunersiuinermi nalunaarut nr. 28 aammalu 29 kiisalu 2018-imi 

ingerlaavartumik kukkunersiuinermi nalunaarut nr. 30 kukkunersiuinermut tunngasut 

kommunalbestyrelsimit akissutisiffiginngilagut. 

 

Aningaasaqarnikkut allaffissornikkullu kingunerisinaasai 

Nikerartumik pitsaassutsimik nakkutilliisarnikkut suliat suliarineqartarnerat assigiinngissinnaavoq, 

taamaalillunilu innuttaasunut innuttaasunik sullissineq assigiinngissinnaalluni. Tamanna 

innuttaasunut kommunimullu aningaasaqarnikkut kinguneqartitsivoq. Aqutsisut nakkutilliinerat 

allaffissornikkut naammassissallugu ajornakusoorpoq, taamaakkaluartorli nakkutillisoqarneratigut 

suliat assigiimmik, inatsisitigullu isumannaatsumik suliarineqartarnissaannik 

kinguneqartussaassaaq. 

 

Allaffeqarfiup naliliinera 

Kukkunersiuisut oqaaseqaataat immikkoortortaqarfinnut ataatsimiititalianullu pineqartunut 

oqaaseqaatit akisussaaffeqarfimminnut tunngasut akisassanngorlugit nassiunneqarnikuupput. 

Immikkoortortaqarfiit akissuteqaataat ataani allattorneqarput, soorluttaaq Aningaasaqarnermut 

ataatsimiititaliap akissuteqaatissaatut allaffeqarfiup siunnersuutaa ilanngunneqartoq. 

 
Nalunaarut nr. 28: 
 
"Illup iluani nakkutilliineq" pillugu Ilinniartitaanermut immikkoortortamut ataatsimiititaliaq 

tullinnguuttutigut akissuteqaateqarfigineqarpoq: Illup iluani nakkutilliinermut oqaaseqaatinut 

atatillugu, pitsaassutsimik nakkutilliinermut systemimik pissarsiniarnissaq pisariaqarsimavoq, 

matumani suliffissarsiuussisarfimmi aqutsisut nakkutilliinissamik amigaateqartarnerup piffissami 

sivisuumi oqaaseqaatit utikattuartarneri patsisaalluni. Majoriami aqutsisut pitsaassutsimut 

nakkutilliinermut systemi pissarsiarinikuusartik atulernikuuaat aammalu 2019-imi juuni-juuli- 

septembarimi aqutsisut nakkutilliinerisa takutippaat, Majoriani marluusuni suliffissarsiuussisarfiit 

maanna pitsaassutsimut nakkutilliinermut systemimik atuilersimanerat kiisalu ulluinnarni 

sullissinermi misissuinermi eqitsisinik atuilersimasut. Qaammatit pingasukkaarinerup aappassaanni 

pingajussaannilu suliffeqanngikkallarnersiutit pillugit suliani tigulaakkani nakkutilliinermi suliami 

ataatsimi kukkuneqartoq paasineqarpoq.  Taanna iluarsiniarlugu siunissamilu kukkunerit 

pisannginnissaat qulakkeerniarlugu, Suliffissarsiuussisarfik malitseqartitsilluni suliniuteqarpoq. 

"Illup iluani nakkutilliineq" pillugu Atugarissaarnermut ataatsimiititaliaq tullinnguuttutigut 

akissuteqaateqarpoq: Malitsigisaanik BDO pitsaassutsimik nakkutilllinnermut systemiannik 

Qeqqata Kommunia pissarsinikuuvoq. Ilaqutariinnermut immikkoortortaq naliliivoq, nakkutilliissut 

taanna atorlugu aqutsisunit nakkutilliineq pitsanngoriaateqarumaartoq. 

"Utoqqalinersiat" pillugit Atugarissaanermut ataatsimiititaliaq tullinnguuttutigut 

akissuteqaateqarpoq: 

Winformatik-ip systemiani qupperneq 380-imi utoqqalillutik pensionisiallit isertitaannik 

ataavartumik aaneqarsinnaapput, taamaalillunilu pensionit tunniunneqartussat 

naatsorsorneqarsinnaassallutik. 

Inatsit naapertorlugu qaammatit aqqaneq-marluk kingumut isertitarisimasat aallaavigalugit 

pensionisiassat naatsorsorneqassapput, sullissisut winformatik-imi quppernermik atuinersut, 

Maniitsumi Sisimiunilu immikkoortortani aqutsisunit malinnaavigineqassaaq. 

”Illup iluani nakkutilliineq” pillugu Aningaasaqarnermut ataatsimiititaliaq tullinnguuttutigut 

akissuteqaateqassasoq allaffeqarfiup siunnersuutigivaa: Pitsanngorsaataasinnaasunik 

aalajangiisumik kinguneqanngitsumik aqutsinermut nakkutilliineq pillugu suliniutinik 

assiginngitsunik ukiuni arlalinni suliniuteqartoqarnikuuvoq. Ataatsimiititaliat qaammatinik 

pingasukkaarillutik nalunaarusiortarnerminni aqutsinermut nakkutilliineq siunissami 

ilannguttalissagaat innersuussutigineqarpoq. 

 

Nalunaarut nr. 29: 

Allaffeqarfiup siunnersuutigivaa, "Missingersuutinut akuersissutaasunullu nakkutilliineq 

Aningaasaqarnermut ataatsimiititaliap tullinnguuttutigut akissuteqaateqarfigissagaa: 

Missingersuutitigut akuersissutaasunillu nakkutilliineq tulleriiaakkamik ingerlanneqarneq ajorpoq, 

taamaattumik piffissat ilaatigut atuinerit aningaasaliiffigineqanngitsut ingerlanneqartarsimallutik. 

Illuatungaatigulli, aningaasaliissutaasunit atuinerusoqartillugu, ilassutitut aningaasaliissutinik 

imaluunniit nuutsinissamut qinnuteqarnissamik ukkatarinnittoqarluni. Piffissalli ilaanni atuinerup 

missingersuutillu nikingassuteqarsinnaasarput, taamaalillunilu missingersuutinik sippuineq 

pisinnaasarluni. Eqqornerusumik ingerlatsisoqarnissaanik sulissuteqartoqarpoq, taamaalilluni 

atuinerit ingerlanneqannginnerini missingersuutitigut aningaasaliissutinik qinnuteqartoqartassalluni, 

taamaaliornikkullu missingersuutitigut sippuisoqarnissaanik pinngitsoortitsisoqarsinnaalluni. 

Tamatuma saniatigut naatsorsuutigineqarpoq, aningaasaqarnermut immikkoortortami 

aningaasaqarnikkut systemip nutaap 2020-imi januaarip aallaqqaataanit atuutilersinneqarneratigut 

aqutsinikkut nakkutilliineq pimoorunneqarluni atulerneqassasoq, tamannalu qaammammut 

ataqatigiissaartumik missingersuutinik aningaasaliissutinillu nakkutilliinermik kommunimi 

aqutsisunit nakkutilliinissaannik pisariillisaasussaalluni. 

 

Allaffeqarfiup siunnersuutigivaa, "IT-misissuineq" Aningaasaqarnermut ataatsimiititaliap 

tullinnguuttutigut akissuteqaateqarfigissagaa: Winformatik- aamma Akissarsialinermut systemimik 

Qarasaasiaqarnikkut nutarterinissatut siunnersuutaasoq ulloq manna tikillugu 

suliarineqarnikuunngilaq. Allaffeqarfik isumaqataavoq, suleriaatsimut systeminut kukkunersiuisut 

nalunaarusiussasut. Winformatiksystemi kommuninit ataatsimoorussatut pigineqarpoq, tassani 

kommunit akornanni ataatsimeeqatigiinnerni systemimik nutarterinissaq pillugu Qeqqata 

Kommunia apeqquteqassaaq. Akissarsialerinermut systemi Namminersorlutik Oqartussani 

isumaqatiginninniartarnermut aamma akissarsialerinermut allaffeqarfimmit isumagineqarpoq, 

tassani Akissarsialerinermut systemimik nutarsaanissaq pillugu Namminersorlutik Oqartussani 

apeqqutigineqassalluni. Assinganittaaq ERP-systemi nutaaq pisortanit ataatsimoorussamik 

ingerlatseqatigiiffimmit nutaamit maannakkut pilersinneqaleruttortumit isumagineqassaaq. ERP-

systemimik nutarsaanissaq atuuffissaani tassani apeqqutigineqassaaq. 

 

"Suliniutit tamalaat Kalaallit Nunaanni Namminersorlutik Oqartussanit tapiffigineqartut" pillugit 

Atugarissaarnermut ataatsimiititaliaq tullinnguuttutigut akissuteqaateqarpoq: Akissarsianut 

tapiissutini utertitsisoqarnissaa siunertaralugu 2018-ip aallartinnerani arlaleriarluni 

Namminersorlutik Oqartussanut attaveqartoqarpoq, aammalu suliaq Namminersorlutik Oqartussani 

sulisut arlallit akunneranni ingerlanneqarluni. 2018-imi aasakkut kiisami akissuteqartoqarpoq, 

2017-imi ukiumut naatsorsuutit naammassereermata aningaasat tunniunneqarsinnaasimanngillat. 

 

"Aningaasaqarnikkut atuiffiit" pillugit Aningaasaqarnermut ataatsimiititaliaq tullinnguuttutigut 

akissuteqaateqassasoq allaffeqarfiup siunnersuutigaa: Allaffeqarfik isumaqataavoq, kommunip 

Winformatik-imik aaqqiissutaani atuiffinnut pilersaarummi oqimaaqatigiissaarinermi 

iluarsaassisoqarnissaanik pisariaqartitsisoqarsimasoq. Kommunip aningaasaqarnermut systemianik 

nutaamik ERP-systemimik nussuinermut atatillugu, Aningaasaqarnermut immikkoortortaq 

isorinnittumik atuiffinni oqimaaqatigiissaariffiusunik misissuisimavoq. Atuiffiit tamarmik 

naleqqussarneqarput, oqimaaqatigiissaarneqarput, pisariaqartitsiffiusunilu aaqqiivigineqarlutik, 

nalinginnaasumillu oqimaaqatigiissaarinerup aaqqissuussaanera pitsanngorsaavigineqarluni. 

Atuiffinni oqimaaqatigiisitsinerit naleqqussarneqarneri siumut atuiffinnut ullormut 

naleqqussarneqartartunut agguataarneqarput, pingaartumik aningaaserivimmi kontot, atuiffiit 

qaammammut naleqqussarneqartartunut, naggataagullu minnerpaamik ukiup affakkaartumik 

imaluunniit pisariaqartitsinermi naleqqussarneqartartunut allanut. 

"Qularnaveeqqusisussaatitaanerit" pillugit Aningaasaqarnermut ataatsimiititaliaq tullinnguuttutigut 

akissuteqaateqassasoq allaffeqarfiup siunnersuutigivaa:  

Kukkunersiuisut oqaaseqaateqarnissaata tungaanut allaffeqarfiup bogførinermini 

Qulanarnaveeqqutit aamma Qularnaveeqqusisussaatitaanerit kukkusumik paarlallugit 

nuutsittarsimavai.  Ukiumi naatsorsuusiorfiusumi 2018-imi naammassinninnermut atatillugu, 

kukkunersiuisunik isumaqatigiissuteqareernikkut, aningaasaqarnermut immikkoortortaq 

qularnaveeqqusiinernut qularnaveeqqusiisussaatitaanermullu naatsorsuutinut allattuinissamut 

nutaamik periusiliornikuuvoq. 

 

Nalunaarut nr. 30: 

 

Ilinniartitaanermut ataatsimiititaliaq (siusinnerusukkut Inuussutissarsiornermut 

Takornariaqarnermullu ataatsimiititaliaq) "Illup iluani nakkutilliinermut" tullinnguuttutigut 

akissuteqaateqarnikuuvoq: Oqaaseqaatinut atatillugu, pitsaassutsimik nakkutilliinermut systemimik 

pissarsiniarnissaq pisariaqarsimavoq, matumani suliffissarsiuussisarfimmi aqutsisut 

nakkutilliinissamik amigaateqartarnerup piffissami sivisuumi oqaaseqaatit utikattuartarneri 

patsisaallutik.  Pitsaassutsimik nakkutilliinermut systemi pissarsiarineqarsimasoq Majoriami 

aqutsisunit atuutilersinniarneqarnissaa ingerlanneqaleruttorpoq. 2019-imi juuni-juulip ingerlanerani 

allaffeqarfimmit Majoriami aqutsisunik nakkutilliinissaq naatsorsuutigineqarpoq, ilaatigut 

pitsaassutsimik nakkutilliinermut systemip atuutilersinneqarsimanera misissorneqassalluni. 

 

"Illup iluani nakkutilliineq" pillugu Atugarissaarnermut ataatsimiititaliaq tullinnguuttutigut 

akissuteqaateqarpoq: Malitsigisaanik BDO Pitsaassutsimik nakkutilliinermut systemianik Qeqqata 

Kommunia pissarsinikuuvoq. Ilaqutariinnermut immikkortortaq naliliivoq, aqutsisut 

nakkutilliinerinut systemi taanna pitsanngorsaaqataasinnaasoq; Inummut tapi: Assigiissaarinermut 

atatillugu, Ilaqutariinnermut immikkoortortaq immikkoortortamut suleriusissanik periutsinullu 

nassuiaatinik suliaqarnermik aallartisaanikuuvoq, tamannalu siuliani taaneqartumut nalilersuinerit 

suliarineqartarnissaannut qulakkeerisuussalluni. 

"Siusinnerusukkut kukkunersiuisut oqaaseqaataannik malitseqartitsineq" pillugu 

Aningaasaqarnermut ataatsimiititaliaq tullinnguuttutigut akissuteqaateqassasoq allaffeqarfiup 

siunnersuutigivaa: Nalunaarut nr. 28, 29 aamma 30 piffissaq eqqorlugu akineqarsimannginnerat 

ajuusaarnarpoq. Kukkunersiuisut nalunaarutaanni annertunerusumik ukkataqartoqassasoq aammalu 

qullersaqarfiup pisortaqatigiillu ataatsimiittarnerini nalunaarutit siunissami ilaasarnissaat 

allaffeqarfiup ilanngutissavaa. 

 

Nalunaarut nr. 31: 

Illup iluani nakkutilliineq: Qulaani nassuiarneqartutut nalunaarummik nr. 28-mik akissuteqaat 

innersuussutigineqarpoq. 

 

Nalunaarut nr. 32 

"Piffissakkaarineq" pillugu Aningaasaqarnermut ataatsimiititaliaq tullinnguuttutigut 

akissuteqaateqassasoq allaffeqarfiup siunnersuutigivaa:Ajoraluartumik inunnik 

kukkusoqalaarsimavoq, taamaalilluni akiligassiissut ukiumi naatsorsuuseriffiusumut kukkusumut 

ikineqarsimalluni, soorluttaaq pisoq taanna aningaasaqarnikkut malinnaatitsinermi 

paasineqanngitsoorsimalluni. Kingullertut taaneqartoq annertunerusumik patsiseqarpoq, 2018-imi 

naatsorsuuseriffiusup matuneqangajalernerani akiligassiissut tiguneqarmat akilerneqarlunilu. 

Ukiumut suliassanik Aningaasaqarnermut immikkoortortaq suliaqareerpoq, maannakkullu 

qaammammut, qaammatit pingasukkaarlugit kiisalu ukiup naaneranut atatillugu ilitsersuutinik 

suliaqarluni, taamaalilluni aningaasaateqarfiit pingaarnertut agguataarneqarnerisigut piffissani 

naatsorsuutinik eqqornerusunik pilersitsisoqassalluni aammalu agguataarinissamut 

pisariaqartinneqartunik, aaqqissuussaanerlu akimorlugu utertitassanik noqqaassutinik tigusinernillu 

tamat takunnissinnaalersissalluni. Ilutigitillugu Ilaqutariinnermut immikkoortortaq utertitassanut 

ukiup ingerlanerani tiguneqartussanut takussutissiamik suliaqarnikuuvoq, takussutissiarlu 

nutarterneqartuartuulluni. 

"Qularnaveeqqusiussat" pillugit Aningaasaqarnermut ataatsimiitititaliaq tullinnguuttutigut 

akissuteqaateqassasoq allaffeqarfiup siunnersuutigivaa: 2016-ip naalernerani Inatsisartut inatsisaat 

nr. 28 28.11.2016-meersup atuutilersinneqartup kingunerigaa, ilaatigut siusinnerusukkut 

timersortarfinnut qularnaveeqqusiisarnermit, maannakkut Naalakkersuisunut kommunimit 

qinnutigeqqaarneqarnissaat maluginiarneqarsimanngilaq. Tamanna siunissami pisalissaaq. 

IT-misissuineq: Qulaani nassuiarneqartutut nalunaarut nr. 29-mik akissuteqaateqarneq 

innersuussutigineqarpoq. 

Siusinnerusukkut kukkunersiuisut oqaaseqaataannik malitseqartitsineq: Qulaani nassuiarneqartutut 

nalunaarut nr. 30-mik akissuteqarneq innersuussutigineqarpoq. 

 

Allaffeqarfiup inenrsuussutaa 

Kukkunersiuisut nalunaarutaasa nr. 28-mut, 29-mut, 30-mut, 31-mut 32-mullu ilaatigut 

ataatsimiititaliat akissutissatutut siunnersuutaat, ilaatigut Aningaasaqarnermut ataatsimiititaliap 

akisussaaffiinut immikkoortortanut allaffeqarfiup akissutissatut siunnersuutaa, Aningaasaqarnermut 

ataatsimiititaliamit akuersissutigineqassasut siunnersuutigineqarpoq. 

 

Kukkunersiuisut nalunaarutaasa 28, 29, 30, 31 aamma 32-mik ataatsimiititaliat allaffeqarfiullu 

akissuteqaataat Kommunalbestyrelsimi akuersissutissanngorlugit, Aningaasaqarnermut 

ataatsimiititaliap nassiutissagai innersuussutigineqarpoq.  

 

Ataatsimiititaliat kommunalbestyrelsillu qaammatinik pingasukkaarillutik nalunaarusiortarnerminni 

aqutsinermut nakkutilliineq siunissami ilannguttalissagaat, Aningaasaqarnermut ataatsimiititaliap 

Kommunalbestyrelsillu akuersissutigissagaat innersuussutigineqarpoq. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-Kukkunersiuisut nalunaarutaasa nr. 28-mut, 29-mut, 30-mut, 31-mut 32-mullu ilaatigut 

ataatsimiititaliat akissutissatutut siunnersuutaat, ilaatigut Aningaasaqarnermut ataatsimiititaliap 

akisussaaffiinut immikkoortortanut allaffeqarfiup akissutissatut siunnersuutaa, Aningaasaqarnermut 

ataatsimiititaliamit akuersissutigineqassasut siunnersuutigineqarpoq 

-Kukkunersiuisut nalunaarutaasa 28, 29, 30, 31 aamma 32-mik ataatsimiititaliat allaffeqarfiullu 

akissuteqaataat Kommunalbestyrelsimi akuersissutissanngorlugit, Aningaasaqarnermut 

ataatsimiititaliap nassiutissagai innersuussutigineqarpoq  

 

-Ataatsimiititaliat kommunalbestyrelsillu qaammatinik pingasukkaarillutik 

nalunaarusiortarnerminni aqutsinermut nakkutilliineq siunissami ilannguttalissagaat, 

Aningaasaqarnermut ataatsimiititaliap Kommunalbestyrelsillu akuersissutigissagaat 

innersuussutigineqarpoq 

 

Aalajangiineq 

 

 

Ilanngussat 

1. Kukkunersiuisut nalunaarutaat nr. 28 ulloq 18.9.18 

2. Kukkunersiuisut nalunaarutaat nr. 29 ulloq 18.9.18 

3. Kukkunersiuisut nalunaarutaat nr. 30 ulloq 29.1.19 

4. Kukkunersiuisut nalunaarutaat nr. 31 ulloq 26.9.19 

5. Kukkunersiuisut nalunaarutaat nr. 32 ulloq 26.9.19 

6. Oqaluuserisassaq, journal nr. 06.04.01 ulloq 4.11.2019-meersoq, Kukkunersiuisut nalunaarutaat 

nr. 28, nr. 31 pillugit akissutissatut siunnersuutip Ilinniartitaanermut ataatsimiititaliamit 

akuersissutigineqarnera 

7. Ilinniartitaanermut ataatsimiititaliap (Inuutissarsiornermut Takornariaqarnermullu 

ataatsimiititaliaq) 2019-imi juunip arferngani ataatsimiinnerani imaqarniliaq,  

8. Oqaluuserisassaq kiisalu Atugarissaanermut ataatsimiititaliap 2019-imi oktobarip 25-ani 

ataatsimiinnermini allagaq 30 pillugu akuersissuteqarneranut aalajangiineq 

9. Oqaluuserisassaq kiisalu Atugarissaarnermut ataatsimiititaliap 2019-imi novembarip 13-iani 

Kukkunersiuisut allagai 28, 29 aamma 31 pillugit akuersissuteqarneranut aalajangiineq 

Imm. 07 Atuarfiit Pitsaassuseq pillugu 2019-imi nalunaarusiaat 

 

Journalnr. 51.00 

 

Tunuliaqutaq 

Atuarfiit ukiumoortumik pitsaassuseq pillugu nalunaarusiaminnik kommunalbestyrelsimut 

nassitsisarnissaat, Atuarfik pillugu Inatsisartut inatsisaat nr. 15, 3. december 2012-imeersutigut 

piumasaqaatigineqarpoq. Pitsaassuseq pillugu nalunaarusiornissamut najoqqutassamik 

ilinniartitaanermut naalakkersuisoqarfik suli najoqqutassiaqanngimmat, Qeqqata Kommunia 

nammineerluni najoqqutassiorpoq, atuarfinnilu pisortat aqutsisullu immersuinissaannik 

qinnuigineqarlutik. 

 

Maleruagassatigut tunngavigisaq 

Atuarfik pillugu Inatsisartut inatsisaat nr. 15, 3. December 2012-imeersoq 

§ 49. Atuarfiup pisortaa pitsaassuseq pillugu nalunaarusiortassaaq ukiumi atuarfiusumi pineqartumi 

1. oktober sioqqullugu kommunalbestyrelsimut nassiunneqartussamik. 

Imm. 2 Pitsaassuseq pillugu nalunaarusiap imarisassavai ukiumi atuarfiusumi kingullermi 

nukarlerni akullernilu misilitsinnerni angusat, angajullerni inaarutaasumik misilitsinnerni angusat, 

iliuusissanik pilersaarusiornerit, agguaqatigiissillugu klassini atuartut amerlassusaat, piffissaq 

atuartitsinermut atorneqartoq, napparsimanerit pillugit naatsorsuinerit, piffissaq paarlatsinut 

atorneqartartoq, atuartunik atuarunnaartussanik ilinniagaqalernissaq inuussutissarsiummillu 

toqqaanissaq pillugit siunnersuinerup annertussusaa aamma siuliani taaneqartup pitsaassuseq 

pillugu nalunaarusiornerup malitseqartinnera. 

 

Pissutsit atuuttut 

Pitsaassuseq pillugu nalunaarusiamik oktobarip aallaqqaataa tikitsinnagu atuarfiit 

nassitsinissaminnut piffissalerneqarnikuupput. Pitsaassuseq pillugu nalunaarusiat qulingiluat 

allaffeqarfiup tigunikuuai.  Taakkunanngali arfinillit oktobarip aallaqqaataanut piffissaliussap 

kingorna tiguneqarput. Allaffeqarfimmi sulisunut politikerinullu tamat isiginnilersitsisinnaalluni 

atuarfeqarfimmut tunngatillugu sakkussatut atorneqarsinnaasumik, allaffeqarfik ukiuni kingullerni 

kommunimi atuarfinnut ataatsimoortumik pitsaassuseq pillugu nalunaarusiornikuuvoq. 

Ataatsimoortumik pitsaassuseq pillugu nalunaarusiaq kommunip nittartagaatigut tamanut 

saqqummiunneqassaaq. 

Pitsaassuseq pillugu nalunaarusiat, kommunalbestyrelsip atuarfinnik nakkutilliinerani aallaavittut 

atorneqassapput. Taamaattumik kommunalbestyrelsip nakkutilliilluni ukiumoortumik 

alakkarterinerani kiisalu atuarfinni siulersuisut aamma Ilinniartitaanermut ataatsimiititaliap (takuuk 

attaveqarnissami nakkutilliinissami pilersaarut) oqaloqatigiittarnerini pitsaassuseq pillugu 

nalunaarusiat atorneqassapput. 

 

Atuilluartuunissakkut kingunerisinnaasai 

Atuarfiit sulinerat pillugu ersarinerinnerulernermik pilersitsinissamut pitsaassutsimut nalunaarusiat 

peqataassapput, meeqqallu atuarfiata ersarinnerunissaanik suliuteqartoqassasoq kommunalbestyrelsi 

aalajangiimmalli meeqqat atuarfiata iluani suliuteqarfigisassasut suliarineqarnikuulluni. Atuarfinnik 

kommunip nakkutilliinerani pitsaassutsimik nalunaarusiat sakkussatut atorneqartarput. Atuarfinni 

ataasiakkaani angusat ersarissarneqarneratigut, immikkuullarissumik immikkoortuni 

http://lovgivning.gl/lov?rid=%7bA9CD7C8F-DC91-4860-A7F0-B88BA752ED35%7d

angusaniluunnit pitsanngorsaanissap kingorna suliat tulluarsarneqarnissaanut 

periarfissiisoqartarpoq. 

 

Aningaasaqarnikkut allaffissornikkullu kingunerisinaasai 

Soqanngilaq 

 

Allaffeqarfiup naliliinera 

Atuarfiit pitsaassutsimut nalunaarusiaannit paasissutissat tamakkiisuniit allaffeqarfik 

ataatsimoortumik pitsaassutsimut nalunaarusiornikuuvoq, taamaattorli pitsaassutsimut 

tullinnguuttuni nalunaruusiani katersukkani oqariartuutit pingaarnersiukkat ilanngunneqarput: 

 

Ikaarsaariarnerit inernerit 

Kalaallisoornermi Kilaaseeqqami aamma Atammimmi aammalu Nalunnguarfiup aamma 

Qinnguatami 7. klassini nuna tamakkerlugu agguaqatigiissitsinermiit qaffasinnerusumik 

inissisimavugut, kisianni Minngortuunnguami 3. aama 7. klassini nuna tamakkerlugu 

agguaqatigiissitsinermit appasinnerusumik inissisimalluta. 

Kilaaseeraq minillugu atuarfinni tamani qallunaatoornermi nuna tamakkerlugu 

agguaqatigiissitsinermit qaffasinnerusumik inissisimavugut. 

Atammik minillugu 3. klassini atuarfiit tamarmik matematikkernermi nuna tamakkerlugu 

agguaqatigiissitsinermiit qaffasinnerusumik inissisimapput aammalu Qinnguatami aamma 

Nalunnguarfimmi 7. klassit matematikkimi nuna tamakkerlugu agguaqatigiissitsinermit 

qaffasinnerusumik inissisimapput. 

Kilaaseeqqami, Nalunnguarfiup aamma Qinnguata tuluttoornermi nuna tamakkerlugu 

agguaqatigiissitsinermit qaffasinnerusumik inissisimapput kisianni Minngortuunnguup Atuarfiani 

appasinnerusumik inissisimalluni. 

Atuarfinni arlalinni ikaarsaariarnermi misilitsinnerni inissisimalluarpugut ingammik Qinnguata 

Atuarfia, taanna fagini tamani qaffasinnerusumik inissimavoq aammalu fagit arlallit nuna 

tamakkerlugu agguaqatigiissitsinermiit qaffasinnerujussuarmik inissisimapput. Fagini tamani 

Nalunnguarfiup qaffasinnerusumik inissisimavoq aammalu 7. klasssini kalaallisoornermi nuna 

tamakkerlugu agguaqatigiissitsinermit qaffasinnerusumik inissimavoq. Ataatsimut isigalugu 

atuarfiit taakku marluk fagini tamani ingerlalluarput. 

Tassa ataatsimut isigalugu ikaarsaariarnerni misilitsinnerni kommuni ingerlalluartoq takuarput, 

tassani fagini arlalinni ingammik qallunaatoornermi tuluttoornermilu nuna tamakkerlugu 

agguaqatigiissitsinermit qaffasinnerusumik inissisimalluta.  

 

Inaarutaasumik misilitsinnerit 

AK-mi aamma MA-mi kalaallisoornermi nuna tamakkerlugu agguaqatigiissitsinermit 

qaffasinnerusumik, kisianni NA-mi appasinnerusumik inissisimavugut.  QA allattariarsornermi 

nuna tamakkerlugu qaffasinnerusumik kisianni oqaluttariarsornermi piginnaasatillugu 

appasinnerusumik inissisimavoq. 

Qallunaatoornermi MA, NA kiisalu allattariartornermi Qinnguata nuna tamakkerlugu 

agguaqatigiissitsinermit qaffasinnerusumik inissisimavugut. Qallunaatoorluni misilitsinnerni 

pingasuusuni tamani AK-mi nuna tamakkerlugu agguaqatigiissitsinermit appasinnerusumik 

inissisimavugut. 

MA-mi aamma QA-mi matematikkimi nuna tamakkerlugu agguaqatigiissitsinermit 

qaffasinnerusumik inissisimavugut. AK-mi allattariarsornermi nuna tamakkerlugu 

agguaqatigiissitsinermit appasinnerusumik kisianni oqaluttariarsornermi sapinngisatigullu 

qaffasinnerusumik inissisimavugut. NA-mi allattariarsornermi nuna tamakkerlugu 

agguaqatigiissitsinermit qaffasinnersumik kisianni oqaluttariarsornermi sapinngisatigullu 

appasinnerusumik inissisimavugut. 

MA-mi aamma NA-mi tuluttoornermi nuna tamakkerlugu agguaqatigiissitsinermit 

qaffasinnerusumik inissisimavugut. Qa-mi allattariarsornermi piginnaasatigullu nuna tamakkerlugu 

agguaqatigiissitsinermit appasinnerusumik inissisimavugut. Allattariarsornermi piginnaasatigullu 

Kilaaseeqqami nuna tamakkerlugu agguaqatigiissitsinermit appasinnerusumik inissisimavugut. 

MA-mi AK-mi projektilerinermi nuna tamakkerlugu agguaqatigiissitsinermit qaffasinnerusumik 

kisianni QA-mi NA-milu appasinnerusumik inissisimavugut. 

Inaarutaasumik misilitsinnerni ataatsimut isigalugu kommuni inissisimallluarpoq. Ingammik fagini 

kalaallisoornermi, matematikkimi tulluttoornermilu. Taamaattorli fagini assigiinngitsuni atuarfinni 

ataasiakkaani assigiinngissuteqarpoq. Ukioq manna MA ingerlalluarsimasorujussuuvoq aammalu 

fagini tamani nuna tamakkerlugu agguaqatigiissitsinermit qaffasinnerusumik inissisimavoq. 

 

Nuna tamakkerlugu inernernut sanilliullugu kommunimi inaarutaasumik inernerit: 

Kommuni tallimaasuni inernerit sanilliukkaanni, Qeqqata kommunia Qallunaatut allattariarsornermi 

oqaluttariarsornermilu qaffasinnerpaat tulliatut aammalu tuluttoorluni allattoriarsornikkut 

oqaluttariarsornikkullu qaffasinnerpaamik inissisimavoq, tamatumalu takutippaa, ingammik 

nukarlerniit tuluttoorluni oqaluttariarsornermik nukittorsaanermut kommunip suliniutai karakterini 

takuneqarsinnaasut. 

Kommuninit tallimassunit tamanit projektilerinermi Qeqqata Kommunia qaffasinnerpaamik 

inissisimavoq, aamma matematikkerluni allattariarsonermut, kisianni matematikkimi 

kalaallisoorlunilu allattariarsornermi qeqqani inissisimavugut, illuatungaatigut kalaallisut 

oqaluttariarsornermi qaffasinnerpaat tulliatut inissimalluni. 

Ataatsimut isigalugu nunap sinneranut tunngatillugu inaarutaasumik missilitsinnernit inerinerit 

taamaalilluni kommunimi qaffasissumik inissisimapput. 

 

Atuanngitsoortarneq 

Atuartunut annertuallaamik atuarfiit atuanngitsoorfiusut klassini ikaarsaariarfinni holdekkaanilu 

atasiakkaani paasititsiniaanikkut aammalu atuartunik angajoqqanillu suleqateqarnikkut 

atuanngitsooortarneq annikilllisinnissaanut suliniuteqartariaqaraluarput. 

 

Ingammik atuarfinni ilinniartitsisunik amerlasuumik sulinngitsoorfiustatuni, ataatsimut isigalugu 

atuarfiit peqqinnermut/sulinngitsoortarneq pillugu oqaloqatigiinnikkut ilinniartitsisut 

sulinngittarnerat annikillisinneqarnissaa ukkatarisariaqarpaat. 

Atuartunut ilinniartitsisunullu peqquteqarani atuanngitsoorneq/sulinngitsoorneq 

pinngitsoortinneqassaaq. 

 

Atuarfeqarfimmi suliniutissat eqqartorneqarnissaanni, ataatsimoortumik pitsaassuseq pillugu 

nalunaarusiaq atorneqartariaqarpoq. 

 

Allaffeqarfiup innersuussutaa 

Ilinniartitaanermut ataatsimiititaliamut innersuussutigineqarpoq 

 Atuarfiit pitsaassuseq pillugu nalunaarusiaat tusaatissatut tiguneqassasut 

 Ataatsimoorussamik pitsaassuseq pillugu nalunaarusiami angusat eqqartorneqassasut 

 immikkoortoq Kommunalbestyrelsimut ingerlateqqinneqassasoq 

Ilinniartitaanermut ataatsimiititaliap suliamik suliarinninnera 

Ataatsimiititaliap novembarip sisamaani ataatsimiinnerani Frederik Olsen taaseqataanianngilaq,  

inaarutaasumik misilitsinnermi agguaqatigiissitsineq ersinngimmata. 

Innersuussutigineqartoq akuerineqarpoq ilaasortaasunit sisamanit. 

 

Innersuussut 

Ilinniartitaanermut ataatsimiititaliap Kommunalbestyrelsimut innersuussutigivaa akuereqqullugu, 

 

-Atuarfiit pitsaassuseq pillugu nalunaarusiaat tusaatissatut tiguneqassasut 

 

-Ataatsimoorussamik pitsaassuseq pillugu nalunaarusiami angusat eqqartorneqassasut 

 

Aalajangiineq 

 

 

Ilanngussat 

1. Qeqqata Kommuniani ataatsimoorussamik pitsaassuseq pillugu nalunaarusiaq  

2. Minngortuunnguup Atuarfianit pitsaassuseq pillugu nalunaarusiaq 

3. Qinnguata Atuarfianit pitsaassuseq pillugu nalunaarusiaq 

4. Kangaamiut Atuarfianit pitsaassuseq pillugu nalunaarusiaq 

5. Sarfannguit atuarfianit pitsaassuseq pillugu nalunaarusiaq 

6. Nalunnguarfiup Atuarfianit pitsaassuseq pillugu nalunaarusiaq 

7. Atuarfik Kilaaseeqqamit pitsaassuseq pillugu nalunaarusiaq 

8. Atammik atuarfianit pitsaassuseq pillugu nalunaarusiaq 

9. Napasoq atuarfianit pitsaassuseq pillugu nalunaarusiaq 

10. Itillip atuarfianit pitsaassuseq pillugu nalunaarusiaq 

Imm. 08 Oqaluuserisassatut siunnersuut - Umiatsiaararsortut aningaaserivimmiit 

mattunneqarnerat  

 

J.nr. 66.16 

 

Tunuliaqutaq_ 

Kommunalbestyrelsimi ilaasortap Emilie Olsen-ip allakkatigut  

24. oktober 2019-meersukkut kommunalbestyrelsimut oqaluuserisassanngortippaa 

umiatsiaararsortut piniartut aningaaserivimmiit taarsigassarsinissamut mattunneqarnerannut 

tunngasoq. Politikerit qanoq iliuuseqarsinnaanersut Qeqqata kommunia eqqarsaatigalugu. 

    

Pissutit atuuttut: 

GrønlandsBanken 21. oktober 2019 nalunaaruteqarpoq Aningaaseriviup umiatsiaararsorlutik 

piujuaannartitsinermik    tunngaveqanngitsumik aalisartunut aningaasaliinini unitsikkaa.  

Umiatsiaararsortut amerlavallaarmata pisassiissutillu annertuvallaarujussuarmata tamannalu 

piujuartitsinissamut aningaasaqarnermullu innarliisinnaammat.   

 

Tamatuma kinguneratigut Aalisarnermut, Piniarnermut Nunalerinermullu Naalakkersuisoq Jens 

Emanuelsen nalunaaruteqarpoq naalakkersuisut suliniutigigaat aalisartut umiatsiaararsortut 

ikilineqarnissaat piujuartitsinissarlu siunertaralugu iliuuseqassallutik. 

 

GrønlandBanken 24. oktober 2019 nalunaaruteqarpoq piujuaannartussamik ingerlatsinissamut 

naalakkersuisuniit neriorsuut tunngavigalugu aningaaserivik inuutissarsiorlutik aalisartunut  

naliginnaasumik nalileereernermi aningaasaliisinnaanissartik ammaateqqillugu 

(ud fra en almindelig kreditmæssig vurdering). 

Aalisartunngorniartunut aningaasaliineq suli matoqqassaaq.  

Qeqqata Kommuniani umiatsiaararsortut amerlassusaat 

Maniitsoq 59 

Kangaamiut 37 

Napasoq 21 

Atammik 31 

Sisimiut 78 

Sarfannguit 14 

Itilleq 9 

Katillugit 249 

Namminersorlutik Oqartussaniit aningaasaliisarneq 

Aallarteqqinnissamut tapersiisarneq 

Inuussutissarsiutigalugu aalisartut, inuussutissarsiutigalugu piniartut inuussutissarsiutigalugulu 

nunalerinermik ingerlataqartut aallarteqqinnissamut tapiiffigineqartarnerat pillugu inatsisartut 

inatsisaat nr. 3, 21.maj 2004-meersoq tunngavigalugu Namminersorlutik Oqartussat, ESU, 

umiatsiaararsortunut tapiisarpoq.  

Umiatsiaararsortut motooriiarsimagunik qinnuteqarpata annerpaamik 25.000 kr.-nik 

tapiiffigitissinnaapput. Motoorip taarsernissaanut imaluunnit iluarsartinissaannut atugassanik. 

Tassani motoorip nutaap akiata ESU-miillu aallarteqqinnissamut tapiissutit 25.000 kr.-nit 

assigiinngissutaat umiatsiaararsortut aningaaserivimmiit taarsigassarsiarigajuttarpaat. 

Aallarteqqinnissamut tapiissarnermut atugassanik Aningaasanut inatsisikkut aningaasaliissutit 

killeqarnerat pissutigalugu ukiup ingerlanerani aningaasaliissutit nungukkajuttarput. 2019-imi juni 

19-iani Aalisarnermut, Piniarnermut Nunalerinermullu Naalakkersuisoqarfimmit 

nalunaarutigineqarpoq aallarteqinnissamut aningaasaliissutit nunguttut taamaammallu ukiup 

sinneranut qinnuteqartoqarsinnaanngitsoq.  

2019-imi juni-p 19-ata tungaanut Maniitsup aqutsiviani umiatsiaararsortut motooriiartut 19-it 

aallarteqinnissamut tapiiffigitipput. Sisimiut aqutsiviani 5-it. 

  

Inuussutissarsiutigalugu umiatsiaaqqanik pisinermi tapersiisarneq 

Aalisarnermik piniarnermillu inuussutissarsiutillit inuussutissarsiornerannik siuarsaaneq pillugu 

Inatsisartut inatsisissaattut nr. 13, 3. december 2012-imeersoq tunngavigalugu 

inuussutissarsiutigalugu umiatsiaaqqanut nutaanut motooritalinnut ESU tapiisarpoq.  

Akuerisaasut nammineq akilertarpaat pisinermi aningaasartuutit nalingata 25 pct.-ia. Sinnera 75 pct. 

ESU-mit tapiissutaasarpoq. 

Aningaasanut inatsimmi aningaasalerneqartarpoq. 

Qeqqata Kommuniani 2019-imi akuerisaasut umiatsiaararsortut marluupput. Maniitsup aqutsiviani 

marluk ESU-kkut umiatsiaarartaarmata. Qinnuteqartut amerlasarput aningaasaliissutilli killeqarmata 

amerlanngitsut akuerisaasarput. 

 

Suliffeqarfiit aalisakkanik tunisassiorfiit iliuuseqartarnerat 

Maniitsoq Fish ApS allakkatigut 14.11.20119-meersukkut imatut nassuiaavoq: 

”Maanna aallartisalerpoq suliffeqarfipput umiatsiaararsorlutik aalisartunut motorinut 

ikiuussinnaalluni ukioq mannalu inuit marluk misiliutaasumik motoritaartinneqarput suliffeqarfitta 

ikiuunneratigut. Taakku nalingi tunisinikkut akilersortinneqarlutik tunisanilu periarfissiisarpugut 

aalisartoq peqatigalugu qanoq ilanngaassortissanersoq minnerpaamik 15% annerpaamik 25% 

ilanngaassortissinnaalluni. Erseqqissassavarput taamatut ikiuunniarnermi ukiumut 

tunioraalluarsimanersoq qulakkeeqqaartarparput arlaatigut piniutinik atortussanik motorimillu 

nalituunik ikiuissagaangatta. Tunioraalerlaallu tunuarsimaarfigigallartarpagut takoqqaarumallugu 

tunisinikkut ukioq qanoq atussaneraa”. 

 

Royal Greenland A/S 

Royal Greenland A/S-imimiit allakkatigut 14.11.2019-meersukkut imatut nassuiaateqarput: 

“Siullermik Royal Greenland pisussaaffeqanngilaq, aningaasanik atukkiinissamut. Taamaattorli 

periarfissaq ammatinneqartarpoq aalisartut allamik periarfissaqanngitsut eqqarsaatigalugit. 

Siullermik piumasarisarparput aningaaserivik saaffiginninnermi atukkerneqarnissamik 

itigartitsisimappat, itigartitsinermut peqqutaa allaganngorlugu, tamatumalu kingorna, pisortanut 

(Namminersorlutik Oqartussat kiisalu Kommune) akiitsoqannginnermik uppernarsaammik 

pissarsiumasarpugut. 

 

Tamatuma kingorna misissuinerit aallartittarpavut, qinnuteqartoq ukiup ilivitsup iluani qanoq 

annertutigisumik sunillu tunisaqarsimanersoq, minnerunngitsumillu qaammatit kingulliit pingasut 

(3) qanoq annertutigisumik tunisaqarsimanersortaaq misissortarlugu. 

Qinnuteqaateqartup qinnuteqaataa, ataatsimiititaliamut qaammammut ataasiarluni 

ataatsimiittartumut saqqummiuttarparput, tassanilu aalisartumut/qinnuteqartumut paasissutissat 

pissarsiavut, suna tungavigalugu qinnuteqaataanersoq, qanoq annertutiginersut, qanoq 

annertutigisumik uatsinnut akiitsoqarnersoq (siusinnerusukkut atortinneqareersuunersoq, sulilu 

akilersuilluni, imaluunniit atortinneqareersuusimaguni, akilersuinera qanoq issimanersoq) uatsinnut 

pisortanulluunniit akiitsoqarnersoq, akiitsoqarsimappat qanoq annertutiginersut, akilersuinissamik 

isumaqatigiissusiorsimanersoq (tamanna piumasarisaratsigu) tamaasa saqqummiullugit. 

 

Qinnuteqaatip ataatsimiititaliamut saqqummiunneqannginnerani, qinnuteqaateqartoq 

piumaffigisarparput, “oqaluttuaqqullugu” ukiup affaata tulliuttup ingerlanerani qanoq 

annertutigisumik aalisarumaarnissaminik takorluugaqarnersoq, aalisakkanillu sunik. 

 

Ilumoorpoq Aningaaserivik (GrønlandsBanken) nalunaaruteqarpoq, umiatsiaararsorlutik 

ingerlatsisunut atukkiisarnerminik unititsilluni. Tamannalu qularutissaanngitsumik 

malugeriikkatsinnik saaffiginnittoqarnerulerneranik kinguneqarpoq”. 

Taamatut Royal Greenland nassuiaateqarpoq. 

 

Kommunip iliuuserisinnaasai 

Ilaqutariinnermut immikkortortamiit 13.11.2019 e-mail-ikkut imatut nassuiaasoqarpoq:: 

”Aalisartut piniartullu eqqarsaatigalugit piniutaannut ajutoortunut ikiorsiisoqarsinnaanngilaq.  

Unali iliuuserineqarsinnaavoq:  

Aalisartoq piniartorluunniit suliffissarsiortutut nalunaarsortinneqarsinnaavoq, imaanngilarlu 

inuussutissarsiutigalugu piniartutut aalisartutullu allagartartik uterteqqaartariaqaraat. 

Suliffissarsiortut nalunaarsortariaqarneranut peqqutaavoq pisortanit ikiorsiissutinik 

tunniussisoqarsinnaaneranut peqqussutaammat suliffissarsiortutut nalunaarsoqqanissaq, piffissallu 

sivikitsup iluani taamatut inissisimasoqarnissaa anguniagaajuaannartarpoq. 

Qaammatikkaartumik aningaasaqarnermik qiviaasitsineq ingerlanneqarsinnaavoq, tassalu 

aningaasartuutaasut isertitallu naatsersorneqarnerisigut ikiorsiisoqarsinnaanersoq 

misissorneqarsinnaavoq, pineqartoq aappaqarsimappallu aappai ilanngullugit.  

Mississuereernerup kingorna takuneqarsinnaanngorpat ikiorserneqarsinnaanissaminut 

pisinnaatitaaffeqartut, ikiorsiiffigineqarsinnaasut tassaasarput nerisassatigut aammalu 

aningaasartuutit aalajangersimasut, tassanilu pineqartarput A/S INI-mut, Nukissiorfimmut, 

meeqqerivinnut eqqaaveqarnermullu tunngasut.  

Pinerit tamaasa nalilersuineq ingerlanneqartuaannartarpoq”.  

 

Kommunit inuussutissarsiutini il.il. aningaasaliinermikkut inuussutissarsiutinik 

ineriartortitseqataanissaminnut periarfissaat pillugit Inatsisartut inatsisissaat nr. 23, 18. december 

2003-meersoq tunngavigalugu Kommuni inuutissarsiutinik ingerlataqartunut aningaasaliisinnaavoq. 

Kommunip aningaasaliisinnaanera inatsimmi tassaani sinaakkuserneqarpoq (killilersorneqarpoq). 

 

Allaffeqarfiup naliliinera 

Allaffeqarfiup nalilerpaa aningaaseriviup GrønlandsBanken-ip umiatsiaararsortunut 

taarsigassarsisitsisarnera siusinnerusumit naleqqiullugu ajornakusoornerulersimassasoq  

taarsigassarsiniartup akiliisinnaassusaata misissorluaqqaarneqarluni aningaaserivimmit 

nalilerneqartalernissaa massakkut naatsorsuutigisariaqarmat. Aningaaserivimmit aamma 

oqaatigineqarpoq aalisartunngorniartunut nutaanut taarsigassarsitsisarniaratik. 

    

Allaffeqarfiup nalilerpaaa ESU-miit umiatsiaarsorsortunut tapersiissutit ukiumi nutaami 

allannguuteqarnissat maannakkuutillugu takussutissaqanngitsoq. Apeqqutaassaarli 2020-mut 

aningaasanut inatsisissaq inatsisartunit aalajangiiffigineqarnissaa. Aningaasanut inatsimmi ESU-

mut tunngatillugu annertuumik allannguutaasumik aalajangiisoqanngippat 2020-ip aallartinneraniit 

ESU-mit tapersiissutaasartut ingerlaqqinnissaat naatsorsutigineqarsinnaassaaq. Taamaattoq 

aningaasaliissutaasartut killeqarnerat pissutigalugu ukiup ilaani umiatsiaararsortoq atortuminik 

ajutuussappat ESU-mit aamma aningaaserivimmiit aningaasalerneqarsinnaanissaa 

qulakkeerneqarsinnaanngitsoq Allaffeqarfiup nalilerpaa. 

 

Suliffeqarfiit aalisakkanik tunitsiviit killilimmik periarfissiisarput umiatsiaararsortut, tunioraasutik, 

ajornartoorneranni taarsersugassaannik tunioraanissaannillu piumasaqaatitalimmik 

ikiuussinnaanissamut. Piumasaqaatit tunitsiviit saqqummiussaat erseqqipput ikiorsiissagunik qanoq 

piumasaqaateqarnerlutik.   

Royal Greenland-ip nassuiaataani ilanngullugu oqaatigineqarpoq malugereersimallugu 

aningaaseriviup pineqartup taarsigassarsitsisarnera ajornarnerulersimasoq, namminerminnut 

saaffiginnittut amerlanerulereersimammata. 

  

Kommunimi Ilaqutariinnermut immikkoortortaqarfiup nassuiaanera tunngavigalugu Allaffeqarfiup 

nalilerpaa Pisortaniit ikiorsiisarnermut inatsisit tunngavigalugit umiatsiaararsortoq kommunimiit 

ikiorneqarsinnaassanngitsoq atortuminik ajutoorsimasumik taarsiiniarpat, soorlu motoorimik 

pisiniarpat, kommunimit ikiorserneqarsinnaanngilaq. Taamaallaalli nerisassatigut aammalu 

aningaasartuutit aalajangersimasut, tassanilu pineqartarput A/S INI-mut, Nukissiorfimmut, 

meeqqerivinnut eqqaaveqarnermullu tunngasutigut ikiorneqarsinnaammat.  

 

Allaffeqarfiup nalilerpaa Kommunit inuussutissarsiutini il.il. aningaasaliinermikkut 

inuussutissarsiutinik ineriartortitseqataanissaminnut periarfissaat pillugit Inatsisartut inatsisissaat nr. 

23, 18. december 2003-meersoq tunngavigalugu umiatsiaararsortut motooriiarpata kommuni inatsit 

taanna tunngavigalugu aningaasaliisinnaanngitsoq, tapiissuteqarsinnaanngitsoq aamma imaluunniit 

aningaaserivimmut qularnaveeqqusiisinnaanngitsoq. Inatsimmi tassani kommunit suliffeqarfinnut 

qanoq aamma suliffeqarfinnut qanoq ittunut aningaasaliisinnaanerat, tapiissuteqarsinnaanerat 

qularnaveeqqusiisinnaanerallu erseqqissumik sinaakkuserneqarluni aaqqiivigineqarnikuummat. 

 

Tamakku tunngavigalugit Allaffeqarfiup nalilerpaa Namminersorlutik Oqartussat aamma 

suliffeqarfiit aalisakkanik tunitsiviusut periarfissiisut umiatsiaararsortut ajornartoorneranni 

tapersiinissaminnut. Immaanngitsorli umiatsiaararsortut tamarmik periarfissinneqartut 

ikiorneqarnissamut. Tunitsiviit malitassaqarput killilimmik iliuuseqarnissaminnut aamma 

Namminersorlutik Oqartussat killilimmik aningaasaliisarput ukiullu ilaa aningaasaliissutit 

nunguttarlutik.  

Allaffeqarfiup nalilerpa aningaaserivik pineqartoq umiatsiaararsortut ilaannut suli 

taarsigassarsisitsisinnaassasoq akiliisinnaassutsimik nalilersuereernermigut. Allaffeqarfiup 

nalilerpaa aningaaseriviup sukanganerusumik piumasaqaateqalernera umiatsiaararsortut ilaannut 

qularnanngitsumik eqquissasoq. 

 

Allaffeqarfiup nalilerpaa inatsisit atuuttut tunngavigalugit kommunit nammineerlutik 

iliuuserisinnaasaat killeqaqisoq taamaallaallu Ilaqutariinnermut immikkoortortaqarfiup 

ilaqutariinnut ikiorsiissutigisinnaasai nerisassatigut, ineqarnermut, Nukissiorfimmut akiligassatigut 

assigisaannullu kommunimit ikiorsiissutaasinnaasut. 

 

Kommunimit kissaatigineqassappat kommunip iliuuserisinnaasaat annertunerusariaqartut tamanna 

inatsisiliortunut saaffiginnissutaasariaqassasoq Allaffeqarfiup nalilerpaa. 

 

Innersuussut 

Innersuussutigineqarpoq nassuiaat tusaatissatut tiguneqassasoq. 

 

Aalajangiineq 

 

 

Ilanngussat 

1. Emilie Olsen-ip oqaluuserisassanngortitaa 24.10.2019-meersoq 

2. Grønlandsbanken-ip nalunaarutaa 21. 10.2019-meersoq 

3. Grønlandsbanken-ip nalunaarutaa 24.10.2019-meersoq 

4. Inuussutissarsiutigalugu aalisartut, inuussutissarsiutigalugu piniartut 

inuussutissarsiutigalugulu nunalerinermik ingerlataqartut aallarteqqinnissamut 

tapiiffigineqartarnerat pillugu inatsisartut inatsisaat nr. 3, 21.maj 2004-meersoq 

5. Aalisarnermik piniarnermillu inuussutissarsiutillit inuussutissarsiornerannik siuarsaaneq 

pillugu Inatsisartut inatsisissaattut nr. 13, 3. december 2012-imeersoq 

6. Maniitsoq Fish ApS-ip nassuiaata 14.11.2019-meersoq 

7. Royal Greenland A/S-ip nassuiaataa 14.11.2019-meersoq 

8. Qeqqata Kommuniani ilaqutariinnut immikkoortortap nassuiaataa 13.11.2019-meersoq 

9. Kommunit inuussutissarsiutini il.il. aningaasaliinermikkut inuussutissarsiutinik 

ineriartortitseqataanissaminnut periarfissaat pillugit Inatsisartut inatsisissaat nr. 23, 18. 

december 2003-meersoq. 

Imm. 09 Aningaasaqarnermut ataatsimiititaliap kommunalbestyrelsillu 2020-imi 

ataatsimiiffissaannut siunnersuutit 

Journalnr.: 01.01.01 

 

Aningaasaqarnermut ataatsimiititaliap kommunalbestyrelsillu 2020-imi ataatsimiiffissaannut 

siunnersuutit.  

 

Allamik nalunaartoqarsimatinnagu ataatsimiinnerit tamarmik nal 8:30 aallartittassapput oqarasuaa-

tikkut/videokonferenceluunniit atorlugu ingerlanneqartassallutik.  

 

Aningaasaqarnermut ataatsimiititaliaq 
Kommunalbestyrelsi 

18. februar 27. februar  

17. marts  

21. april 30. april – 2019-imut naatsorsuutit akuerineri. 

19. maj  28. maj 

16. juni  

18. august 27. august  

15. september – 2021-imut missingersuutit 

siullermeerneri 

24 september - 2021-imut missingersuutit 

siullermeerneri 

20. oktober – 2021-imut missingersuutit 

aappassaanneerneri 

29. oktober - 2021-imut missingersuutit 

aappassaanneerneri 

17. november 26. november 

15. december  

 Pisussat allat 

 25.-26. august – 2021-imut missingersuutit 

pillugit isumasioqatigiinneq 

 

Allaffeqarfiup innersuussutaa 

Ataatsimiiffissat siuliani taaneqartut, aningaasaqarnermut ataatsimiititaliamit kommunalbestyrelsi-

millu akuerineqassasut qullersaqarfiup innersuussutigaa.  

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-ataatsimiiffissat siuliani taaneqartut akuersissutigineqassasut 

 

Aalajangiineq 

 

Ilanngussaq 

1. 2020-imut ullorsiutit 

Imm. 10 Qeqqata Kommuniani 2019-imi siusinaartumik pensionisiaqarnermut 

Nakkutilliinermut nalunaarutip tiguneqarsimaneranut kiisalu 

akineqarsimaneranut paasissutissiissut 

Journalnr.: 06.04.03 

 

Tunuliaqutaq 

Isumaginninnermut Inatsisinillu Atuutsitsinermut Naalakkersuisoqarfik 2019-imi apriilimi 

siusinaartumik pensionisiaqarneq pillugu Qeqqata kommuniani nakkutilliiartornikuuvoq. 

2019-imi juulip 26-ni Qeqqata Kommunianit nakkutilliinermi nalunaarut allakkatigut tiguaa, 2019-

imilu septembarip arfernani akissuteqaat Isumaginninnermut Inatsisinillu Atuutsitsinermut 

Naalakkersuisoqarfimmut nassiunneqarluni. 

 

Maleruagassatigut tunngavigisaq 

Siusinaartumik pensionisiat pillugit Inatsisartut inatsisaat nr 40, 9. december 2015-imeersoq. 

 

Pissutsit atuuttut 

2019-imi apriilimi Isumaginninnermut Inatsisinillu Atuutsitsinermut Naalakkersuisoqarfimmit 

immikkut siunnersortit marluk, Maniitsumi Sisimiunilu nakkutilliinermik ingerlatsipput. 

Immikkoortortami sulisunik kiisalu ilaqutariinnermut pisortanik immikkut siunnersortit 

apersuipput. 

Tikeraareernerup kingorna Isumaginninnermut Inatsisinillu Atuutsitsinermut Naalakkersuisoqarfik 

nakkutilliinerminit nalunaarusiamik suliaqarpoq, taannalu 2019-imi juulip 26-ani nassiunneqarluni. 

 

Nakkutilliinermi nalunaarusiaq immikkoortunut pingasunut agguataagaavoq: 

o Immikkoortoq 1: Annertuunik kisitsisitigut paasissutissanik misissuineq 

Winformatik-imi qup. 901-906-inik anillatsitanik kiisalu Majoriami suliniutinut 

immersukkanik kommuni nassiussivoq. Immikoortoq taanna kommunimi siusinaartumik 

pensionisialinnik qanoq annertutigisumik nalileeqqissimaneranik kiisalu paragraffit 

naapertorlugit innuttaasut qanoq amerlatigisut siusinaartumik 

pensionisiaqalersinneqarsimanersut pillugit killiffimmik takussutissiivoq. 

 

o Immikkoortoq 2: Siusinaartumik pensionisialinnut sulianik tigussaasunik misissuineq 

Nakkutilliisut siusinaartumik pensionisialinnik sulianik qulinik toqqakkanik misissuipput. 

Tamanna tunngavigalugu kommunimi suliani sullissineq allaaserineqarpoq. 

 

o Immikkoortoq 3: Kommunip sullissineranik misissuisumik misissuineq 

Nakkutilliisut arlalinnik apersuinernik ingerlataqarput. Apersuinerit tunngavigalugit, 

Immikkoortoq 2-mi nassuiarneqartutut kommunimi sullissineq qanoq ingerlasarneranik 

itinerusumik paasissutissiissapput, taamatullu Immikkoortoq 1-mi nassuiarneqartunut 

kommunimi ilaatigut sullissinermut suut unammillartinneqartarnersut, nutaallu 

assigiinngitsut paasissutissiissutigineqassallutik. Tamatuma saniatigut inatsisip 

pitsaanersumik malinneqarnissaa siunertaralugu, nakkutilliisut kommunimut innersuussutai 

allattorneqarput. 

 

Ilanngussaq 4-mi Ilaqutariinnermut immikkoortortaqarfimmit suut iliuuseqarfigineqassanersut 

imaluunniit nakkutilliinermi nalunaarusiap tiguneqarneraniit, Qeqqata Kommuniani qanoq 

iliuuseqartoqarniarnersoq, aappaluttumik allattorneqarput. 

Ilanngussaq 5-imi iliuusissatut pilersaarutit iliuuseqarnissanullu atuutilersitsinissat ikkunneqarput. 

 

Tamatuma saniatigut Ilaqutariinnermut immikkoortortaqarfimmi inunnut suliassanut 

misissorneqarsimasunut allaaserisanut iliuuseqartussaavoq. 

 

Atuilluartuunissakkut kingunerisinnaasai 

Isumaginninnerup iluani nakkutilliisarneq pillugu Nalunaarusiamik pingaarnertut siunertaavoq, 

pisariaqarfiitigut pitsaassutsimik kivitsisoqarnissaanik pisiaqartitsisoqarnerani tapertaanissaq.  

Nakkutilliiartornerit siunertarivaat, kukkunernik amigaatinillu tikkuartuinissaq, taakkulu 

pitsanngorsarneqarnissaat. Taamaalilluni nakkutilliiartornermit nalunaarusiamik tigusineq 

Ilaqutariinnermut immikkoortortap pitsaasumik unammillernartutut tiguvaa, oqaaseqaatigineqartut 

pimoorullugit tigullugit tikkuarneqartunilu unammillernartunik suliaqarluni, taamaalilluni 

taamaaliornikkut isumaginninnermi immikkoortumi ineriartornermik pilersitsisoqarluni. 

 
Aningaasaqarnikkut allaffissornikkullu kingunerisinaasai 

Oqaaseqaatissaqanngilaq. 

 

Allaffeqarfiup naliliinera 

Sisimiuni Maniitsumilu Ilaqutariinnermut immikkoortortat Isumaginninnermut Inatsisinillu 

Atuutsitsinermut Naalakkersuisoqarfimmit tikeraarneqarneq kinguneqartussatut tiguaa, 

nakkutilliiartornerinilu piffissaq tamaat piareersimanikuulluni. 

Sulisunik arlalinnik kiisalu ilaqutariinnermut pisortanik oqaloqatiginninnernik ingerlatsisoqarpoq. 

Tusarniaaffigineqarnermi akissuteqaatip nassiunneqarsimasumut akissuteqarnissaq Qeqqata 

Kommunianit naatsorsuutigineqarpoq, akissuteqaallu ingerlalluanngitsunut iluarsiiviginninnissamut 

pitsanngorsaanissamullu ilitsersuutitut atorneqassalluni. 

Ilaqutariinnermut immikkoortortaq qanoq iliortoqarnissaanut iliuusissatut pilersaarusioreerpoq, 

suliarlu tamanna ataavartumik ingerlanneqassalluni. Iliuusissatut pilersaarut ilanngussaq 5-itut 

ilanngunneqarpoq. 

 

Allaffeqarfiup innersuussutaa 

Sisimiuni Maniitsumilu Ilaqutariinnermut immikkoortortap Atugarissaarnermut ataatsimiititaliamut 

innersuussutigaa 

- siusinaartumik pensionisiaqarnermut Nakkutilliinermut nalunaarutip tiguneqarsimaneranut 

paasissutissiissut tusaatissatut tiguneqassasoq 

- tusarniaanermi akissuteqaat pillugu paasissutissiineq tusaatissatut tiguneqassasoq 

- iliuusissatut pilersaarut atuutitsilernissarlu tusaatissatut tiguneqassasut  

- Suliaq Kommunalbestyrelsemut ilisimatitsissutitut ingerlatinneqassaaq  

 

Atugarissaarnermut ataatsimiititaliap suliamik suliarinninnera 

Ataatsimiititaliap 25. oktober 2019 ataatsimiinnermini innersuussut akuersissutigivaa suliarlu 

Kommunalbestyrelsemut ilisimatitsissutitut ingerlatinneqassaaq.  

 

Innersuussut 

Atugarissaarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-suliaq Kommunalbestyrelsemit ilisimatitsissutitut tiguneqassasoq  

Aalajangiineq 

 

 

Ilanngussat 

1. Tusarniaanermut allakkat 26.07.2019-meersoq  

2. Nakkutilliinermit nalunaarusiaq 26.07.2019-meersoq 

3. Suliat misissorneqartut 

4. Tusarniaanermut akissut 06.09.2019-imeersoq 

5. Qeqqata Kommunianut iliuusissatut pilersaarut 

 
 

 

  



Kommunalbestyrelsip novembarip 28-ani 2019-imi ileqquusumik ataatsimiinnera 07/2019 

 

 

41 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 11 2019-mi september-ip 30-ia tikillugu meeqqat, inuusuttuaqqat aamma meeqqat 

inersimasullu innarluutillit angajoqqaarsianut aamma ulloq unnuarlu 

paaqqinniffinnut, Qeqqata Komminianit inissinneqarsimasut pillugit 

ilisimatitsissut 

Journalnr.: 42.00 

 

Tunuliaqutaq 

Sisimiuni Maniitsumilu Ilaqutariinnermut Immikkoortortaq ukiup sisamararterutaasa naaneri 

tamaasa meeqqat inuusuttullu angajoqqaarsianut, ulloq unnuarlu paaqqinniffinnullu 

inissinneqarsimasut pillugit Atugarissaarnermut ataatsimiititaliamut, Aningaasaqarnermut 

ataatsimiititaliamut kiisalu Kommunalbestyrelsimut ilisimatitsissuteqartartussaavoq. 

Taamatuttaaq meeqqat, inuuusuttut inersimasullu innarluutillit Kalaallit Nunaanni aamma 

Danmarkimi inissinneqarsimasut ilisimatitsissutigineqartassallutik. 

 

Maleruagassatigut tunngavissat  

Meeqqanut Inuusuttunullu immikkoortortaq: 

 

Meeqqat tapersersorneqarnissaannut Inatsisartut inatsisaat nr. 20, 26. juni 2017-meersoq §§ 46 + 47 

 

Innarluutilinnut immikkoortortaq, Kalaalit Nunaanni inissiinerit: 

- Annertuumik innarluutillit ikiorserneqartarnerat pillugu Inatsisartut peqqussutaat nr. 7, 3. 

november 1994-meersoq § 7 imm.1 aamma  2, nr. 8 

 

- Annertuumik innarluutillit ikiorserneqartarnerat pillugu Namminersorlutik Oqartussat 

nalunaarutaat nr. 8, 25 juni 2014-imeersoq, § 45 

 

Innarluutilinnut immikkoortortaq, Danmarkimi inissiinerit: 

- Annertuumik innarluutillit ikiorserneqartarnerat pillugu Inatsisartut peqqussutaat nr. 7, 

3.november 1994-imeersoq kingusinnerusukkut allanngortitaq § 7, imm.1, imm.2, nr 8 & 9 

kiisalu imm.3  

-  

- Annertuumik innarluutillit ikiorserneqartarnerat pillugu Namminersorlutik Oqartussat 

nalunaarutaat nr. 8, 25. juni 2014-imeersumi § 50, 52, 53 aamma 60 

 

- Tikeraarluni angalanerit Danmarkimilu Kalaallit Nunaaniluunniit najugaqarnermi 

najugaqarfinnik neqerooruteqarnerit pillugit Isumaginninnermut ministeeriaqarfiup 

Nalunaarutaa nr. 1389, 12.decembari 2006-imeersoq § 2, § 6 aamma § 8 
 

Pissutsit atuuttut 

Sisimiuni Maniitsumilu Ilaqutariinnermut Immikkoortortaq siunissami qaammatit 

pingasukkaarlugit, meeqqat inuusuttullu angerlarsimaffiup avataanut inissinneqarsimasut pillugit 

ilisimatitsissutitut saqqummiussisalissaaq. 

Ilutigalugulu meeqqat inuusuttullu angajoqqaarsianut, namminersortunut aammalu ulloq unnuarlu 

paaqqinniffinnut namminersorlutik oqartussanit pigineqartunut nalunaarsuutit takussutissat kiisalu 

meeqqat, inuusuttut inersimasullu innarluutillit Kalaallit Nunaanni Danmarkimilu 

inissinneqarsimasunut nalunaarsuutit takussutissat Ilaqutariinnermut Immikoortortamit 

saqqummiunneqassallutik.  

Atuilluartuunissakkut kingunerisinnaaasai 

Oqaaseqaatissaqanngilaq. 

 

Aningaasaqarnikkut allaffissornikkullu kingunerisinnaasai 

Oqaaseqaatissaqanngilaq. 

 

Allaffeqarfiup naliliinera 

Meeqqanut inuusuttunullu angajoqqaarsianut, namminersortunut aamma ulloq unnuarlu 

paaqqinniffinnut namminersorlutik oqartussanik pigineqartunut inissinneqarsimasunut Sisimiuni 

Maniitsumilu Ilaqutariinnermut immikkoortortat ukkatarinnipput, taamatullu kikkut 

angerlartinneqarsinnaanersut maannamut aamma ukkatarineqarluni. 

Meeqqanik, inuusuttunik inersimasunilluunniit angerlartitsinissamut immikkoortortami 

ingerlatseriaatsit akuerisaasut malinneqartarlutik 

 

Allaffeqarfiup innersuussutaa 

Sisimiuni Maniitsumilu Ilaqutariinnermut immikkoortortap Ilaqutariinnermut ataatsimiititaliamut 

innersuussutigaa 

- 2019-mi september-ip 30-a tikillugu meeqqat, inuusuttut inersimasullu angajoqqaarsianut 

aamma ulloq unnuarlu paaqqinniffinnut Qeqqata Kommunia Sisimiuniit Maniitsumiillu 

inissinneqarsimasut kiisalu iliuusissamik pilersarutit toqqakkat saqqummiunneqartut pillugit 

ilisimatitsissut tusaatissatut tiguneqassasoq 

- Suliaq Aningaasaqarnermut ataatsimiititaliamut kommunabestyrelse-mullu 

ilisimatitsissutitut ingerlateqqinneqassasoq 

 

Atugarissaarnermut ataatsimiititaliap suliamik suliarinninnera 

Ataatsimiititaliap 25. oktober 2019 ataatsimiinnermini innersuussut akuersissutigivaa suliarlu 

Aningaasaqarnermut kommunabestyrelsimullu ilisimatitsissutitut ingerlateqqinneqassaaq.  

 

Innersuussut 

Atugarissaarnermut ataatsimiititaliap Aningaasaqarnermut ataatsimiititaliamut 

Kommunalbestyrelsimullu innersuussutigivaa akuereqqullugu, 

 

- ilisimatitsissut tusaatissatut tiguneqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. november 2019 ataatsimiinnermini innersuussut akuersissutigivaa. 

Aningaasaqarnermut ataatsimiititaliap kissaatigivaa aningaasaqarnikkut kinguneri kingunissaalu 

ilanngullugit paasissutissiissutigineqartassasut. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

- ilisimatitsissut tusaatissatut tiguneqassasoq 

 

Aalajangiineq 

Ilanngussaq 

1. Sisimiuniit Maniitsumiillu meeqqat inuusuttullu angajoqqaarsianut, namminersortunut aammalu 

namminersorlutik oqartussat ulloq unnuarlu paaqinniffiinut inissinneqarsimasunut takussutissaq 

Meeqqanik, inuusuttunik inersimasunillu innarluutilinnik Kalaallit Nunaanni Danmarkimilu 

inissinneqarsimasunut takussutissaq 

 Imm. 12 Borgmesterip aalajangiinera - Sisimiut Kangerlussuullu akornanni 

aqqusinermik pilersaarusiornernissamut immikkut aningaasaliineq 

Journal nr. 23.01.10 

 

Tunuliaqutaq 

2020-mut Aningaasaqarnermut inatsit pillugu isumaqatigiissut Siumut, Nunatta Qitornai aamma 

Demokraatit 2019-imi novembarip 18-ani tamanut saqqummiuppaat.  Sisimiut Kangerlussuullu 

akornanni aqqusinermik pilersaarusiornissamut 5 mio. koruuninik taanna imaqarpoq, siunertamut 

aningaasaqarnikkut sinaakkutissat amerlaqataanik kommuni aningaasaliinissaa pillugu 

isumaqatigiissut naatsorsuutitaqarpoq. 

 

Maleruagassatigut tunngavigisaq 

Aningaasaqarnermut inatsimmut Inatsisartut akisussaasuupput: 

Kommunip immikkoortortaanut Kommunalbestyrelsi aningaasaliinissamut pisinnaatitaavoq. 

 

Pissutsit atuuttut 

Sisimiut Kangerlussuullu akornanni aqqusineq pillugu pilersaarutit sivisuumik 

oqaluttuassartaqarpoq. Piffissami nutaanerusumi Sisimiut Kangerlussuullu akornanni nunakkut 

aqqutissap pilersinneqarnissaanut 2016-imi Qeqqata Kommunalbestyrelsi 22 mio. koruninik 

immikkoortitsinikuuvoq, ilutigitillugu aqqusinermik sioraasumik inaarutaasumut 

pilersaarusiornissamut ajornaannerulersitsisoq. Kellyville/Kangerlussuarmiit UNESCO-qarfimmi 

Aasivissuit pingaarnertut takornariartarfissamut aqqusinermik sioraasumik 27 km-imik 

takitigisumik pilersitsinissamut, tassannga 22 km-it siulliit Sisimut Kangerlussuullu akornanni 

aqqusineq aqqusaagassaasuusoq, 2019-imi Qeqqata Kommunalbestyrelsia 27 mio. koruuninik 

immikkoortitsivoq. 

Pilersitsinissalli taakku piviusunngortinneqarnissaanut Qeqqata Kommunia suli 

periarfissinneqanngilaq, Avatangiisinut sunniutigisinnaasaanut nalunaarusiaq Kalaallit Nunaanni 

Namminersorlutik Oqartussanit suli akuersissutigineqanngimmat. 

 

2019-imi upernaakkut Arctic Circle Business aamma Qeqqata Kommunia aqqusinermut 

nalunaarusiamik "Arctic Circle Road aqqutigalugu takornarialerinermut ineriartortinneqarnissaa" 

tamanut saqqummiuppaa, tassani Kangerlussuarmi Sermersuarmiit Sisimiut eqqaani 

Davisstrædimut aqqusinerup malitsigisassaani takornariaqarnermut aningaasaliinerit annertuut 

malitsigisaannik aqqusineq inuiaqatigiit aningaasaqarneranni imminut akilersinnaanissaanik 

ilaqartoq. Ilutigitillugu nuna tamakkerlugu kaajallaasarnerit Kangerlussuaq-Sisimiut-Qeqertarsuup 

tunua imaluunniit suli avannaanut ungasinnerusumi aamma Kangerlussuaq-Sisimiut-Maniitsoq-

Nuuk imaluunniit kujasinnerusumik takornariaqarnermut ineriartortitsinermut annertuumik 

iluaqutaassaaq. Tamanna ilaatigut aqqusinikkut assartuinermik periarfissanik akikinnerusunik 

peqquteqarpoq, aammattaarli Destination Arctic Circle ukioq kaajallallugu takornarissanik 

qammaasarmat, tamannalu siunissami nunap immikkoortuisa ilaasa namminneq 

iluaqutigisinnaavaat. 

 

Sisimiut Kangerlussuullu akornanni aqqusineq Inatsisartut 2019-imi upernaakkut ataatsimiinneranni 

eqqartorneqarpoq, tassani attaveqaqatigiinnermik salliutitsinermut annertusaanermullu 

tamarmiusumut aamma aqquserngit ilaatinneqarnissaat Inatsisartut akuersissutigalugu. 

Aalajangiineq taanna tunngavigalugu borgmesteri Namminersorlutik Oqartussanut allagaqarpoq 

siunnersuutigalugu, Sisimiut Kangerlussuullu akornanni aqqusinermik pilersaarusiornissamut 

Namminersorlutik Oqartussat aamma Qeqqata Kommunia tamarmik 5 mio. koruuninik 

immikkoortitsissasut. 

 

Atuilluartuunissakkut kingunerisinnaasai 

Silaannakkut assartuussinermit nunakkut assartuussineq annertunerusumik atuilluarneruvoq. 

Taakku saniatigut aqqusinikkut assartuussisarneq ataasiakkaanut assartuussinissamik 

periarfissiivoq, taamaalilluni kommunip avataani assartuussinermut suliffeqarfinnik 

isumalluuteqarneq annikillisaataassalluni. 

 

Aningaasat nalinginik inuussutissarsiornermit annerpaamit, tassalu aalisarnermit ineriartornermit, 

nunap immikkoortua isumalluutilerujussuuvoq.  Aningaasaqarneq, matumani takornariaqarneq 

aatsitassarsiornerlu tunniussaqarnerullutik, nunap immikkoortua aalisarnermi ineriartornermik 

annikinnerusumik isumalluuteqalissaaq. 

 

Aningaasaqarnikkut allaffissornikkullu kingunerisinaasai 

Pilersaarusiornissamut katillugit 10 mio. koruunit pillugit borgmesterip siunnersuutaanut 

tunngaviusoq ima isigineqassaaq, aqqusinernik pilersaarusiornerit sanaartornermut akip 

annertussusaanit 3 procent missanik annertussuseqarnissaat nalilerneqarnikuummat, aammalu 

aqqusineq 400-500 mio. koruuninik akeqarnissaa missingersorneqarnikuummat. Tamanna 

isumaqarpoq, Sisimiut Kangerlussuullu akornanni aqqusinermik pilersaarusiorneq 15 mio. koruunit 

tikillugit akeqartariaqassasoq. 

 

Kommunimit suliareqqaakkamik annertuumik pigisaqartoqareerpoq, aallaqqaamut 2000-ikkunni 

ARTEK-im ilinniartunit professorinillu kingusinnerusukkullu 2010-kkunni Rambøll-imit 

ingerlaaffimik nutaamik ingeniørinit-,uumassusilerisunit aamma qanganisarsiuunit 

missueqqaarnernik.   Taamaalilluni misissueqqaarnernut 2000-ikkunni 2,6 mio. koruunit aammalu 

2010-kkunni 4,5 mio. koruunit akorneqarnikuupput.  Ukiuni kingullerni Avatangiisinut 

sunniutigisinnaasanut nalunaarusiornerit annertunerusumik kommunimut annertuunik 

aningaasartuutaanikuupput. Aningaasartuutilli taakku 7 mio. koruunit sinneqartut malitsigisaannik 

nalilerneqarpoq, aqqusinermik pilersaarusiornissamut 10 mio. koruunit pisariaqartut. 

 

Suleqatigiit piumasarinikuuaat, Sisimiut Kangerlussuullu akornanni aqqusinermik 

pilersaarusiornermut assinganik 5 mio. koruuninik kommuni immikkoortitsissasoq, aammalu 50 

mio. koruunit missarluinnaaniittut immikkoortinneqarnikuusut nunakkut aqqusinermut aamma 

Aasivissuarnut immikkoortitaammata, kommunimi immikkut aningaasaliissuteqartoqarnissaanut 

pisariaqartitsisoqassaaq. 

 

Allaffeqarfiup naliliinera 

Allaffeqarfiup nalilerpaa, 5 mio. koruuninik immikkut aningaasaliinissaq pisariaqartoq 

ajunngitsumullu atorneqassasut.  Kangerlussuarmi Mittarfimmik paarinniinnarnissaq pillugu 

Illersornissaqarfiup nalunaaruteqarnerata kingorna Sisimiut Kangerlussuullu akornanni 

aqqusinermik aammalu Kangerlussuarmi talittarfimmik nutaamik piviusunngortitsinissamut 

aporfissaasinnaasut peerneqarput.  

 

Allaffeqarfiup innersuussutaa 

Aningaasaqarnermut ataatsimiititaliaq sinnerlugu borgmesterimut kiisalu kommunalbestyrelsimut 

akuereqqullugu allaffeqarfiup innersuussutigaa,  

-Sisimiut Kangerlussuullu akornanni aqqusinermik pilersaarusiornissamut 2020-mi 5 mio. 

koruuninik immikkut aningaasaliissuteqartoqassasoq 

  

Borgmesterip aalajangiinera 

Borgmesteri 21. november 2019 Aningaasaqarnermut ataatsimiititaliaq Kommunalbestyrelsilu 

sinnerlugit aalajangiivoq, 

 

-Sisimiut Kangerlussuullu akornanni aqqusinermik pilersaarusiornissamut 2020-mi 5 mio. 

koruuninik immikkut aningaasaliissuteqartoqassasoq 

 

Tulliani Aningaasaqarnermut Ataatsimiititaliaq aamma Kommunalbestyrelsi ataatsimiilerpat 

paasissutissiissutigineqassaaq. 

 

Innersuussut 

Kommunalbestyrelsimut paasissutissiissutitut saqqummiiunneqarpoq. 

 

Aalajangiineq 

 

 

Ilanngussat 

1. Qeqqata Kommuniata aamma Kommuninut, Nunaqarfinnut, Isorliunerusunut, 

Attaveqaqatigiinnermut Ineqarnermullu Naalakkersuisoqarfiup Sisimiut Kangerlussuullu 

akornanni aqqusineq pillugu suleqatigiissitaanut Suliassanut nassuiaat 2017-imi decembarip 

aallaqqaataani atsiorneqartoq. 

2. Aqqusinernik aaqqissuussinernut pilersitsisarnernullu, ilisimalikkanik 

ataqatigiissaariitigaluni katersuivimmik, kommunillu susassaqarfimmi suliniutaannik 

ikorfartuisarfimmik aqqusineqarnikkut ingerlatsivimmik pilersitseqqullugit, Naalakkersuisut 

peqquneqarnissaannik Inatsisartut aalajangiiffigisassaattut siunnersuut pillugu 

Sanaartornermut ataatsimiititaliamit saqqummiunneqartoq isumaliutissiissut 2019-imi 

maajip 24-aneersoq.  

3. Borgmesterip Namminersorlutik Oqartussanut allagaqaataa 2019-imi juulip 22-aneersoq 

4. Siumut, Nunatta Qitornai aamma Demokraatit akornanni 2020-mut aningaasanut inatsit 

pillugu isumaqatigiissutaat 2019-imi novembarip 18-ianeersoq 

Imm. 13 Siulittaasut nalunaarutaat 

 

Aalajangiineq 

Imm. 14 Tamalaat 

 

 

 


